
ᐃᓄᓕᕆᔨᒃᑯᑦ 
         ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

 
 
ᐊᑐᐊᒐᕐᒧᑦ ᐅᖃᖅᓯᒪᔪᖅ 
 
ᐃᓄᓕᕆᔨᒃᑯᑦ ᖃᖓᑦᑕᐅᑎᓄᑦ ᐃᑲᔫᓯᐊᖅᑎᑦᑎᓲᖑᕗᑦ ᐋᓐᓂᐊᕕᓕᐊᕐᓗᑎᒃ ᐊᐅᓪᓚᕆᐊᖃᖅᐸᒃᑐᓄᑦ 
ᐱᔨᑦᑎᕋᖅᑕᐅᔭᖅᑐᕐᓗᑎᒃ ᐊᖏᕐᕋᒥᓂᒃ ᐱᔨᑦᑎᕋᐅᑎᖃᙱᑦᑐᓄᑦ.   
 
ᓄᓇᕗᒻᒥ ᐃᓄᖕᓄᑦ ᐊᐅᓚᔪᓐᓇᐅᑎᑕᖃᑦᑎᐊᙱᓗᐊᕐᓂᖓᓄᑦ, ᐋᓐᓂᐊᕕᓕᐊᕆᐊᓕᑦ ᐊᐅᓪᓚᕆᐊᖃᕋᔪᒃᐳᑦ 
ᐋᓐᓂᐊᕕᓕᐊᕐᓗᑎᒃ, ᐅᓇ ᐊᑐᐊᒐᖅ ᐃᑲᔪᖅᓱᐃᔾᔪᑎᒃᓴᐅᕗᖅ ᐃᓕᓐᓂᐊᖅᑎᑦᑎᔾᔪᑎᒃᓴᐅᕗᕐᓗ 
ᐃᓕᖅᑯᓯᕆᔭᐅᔪᒃᑯᑦ ᐊᒻᒪ ᐃᓚᒌᑦ ᐊᒃᑐᐊᖃᑦᑕᐅᑎᓂᖏᑦ ᐃᓚᖏᑦ ᐳᓛᕆᐊᕈᓐᓇᖅᑎᑕᐅᓗᑎᒃ 
ᐋᓐᓂᐊᕕᓕᐊᖅᓯᒪᔪᓄᑦ ᓄᓇᖏᑦᑕ ᐊᓯᐊᓂᒃ ᑲᒪᒋᔭᐅᔪᓄᑦ.   
 
ᖃᖓᑦᑕᐅᑎᓄᑦ ᐃᑲᔫᑎᑦ ᐊᑐᐊᒐᒃᑯᑦ ᐃᑲᔪᖅᓱᐃᔾᔪᑕᐅᓇᓱᒃᐳᑦ ᖃᓄᐃᑦᑐᓐᓃᖅᑎᑕᐅᕙᓪᓕᐊᓂᖓᓄᓪᓗ 
ᐸᕐᓇᐅᑕᐅᓪᓗᑎᒃ ᐊᒻᒪ ᐱᓇᔪᒃᑕᐅᓪᓗᑎᒃ.  ᑕᐃᒪᐃᑉᐸᖕᓂᖏᓐᓄᑦ, ᐊᔪᕐᓇᙱᑦᑕᕌᖓᑦ, ᓄᑕᖅᑲᑦ ᐊᒻᒪ 
ᐃᓐᓇᐃᑦ ᖃᖓᑕᓲᒃᑯᑦ ᐊᐅᓪᓚᕈᓐᓇᖅᑎᑕᐅᔪᑦ ᐊᑐᐊᒐᖅ ᒪᓕᒡᓗᒍ ᓄᓇᒥᓄᑦ ᐅᑎᖃᑦᑕᕐᓂᐊᖅᑐᑦ 
ᐳᓛᕆᐊᕐᓗᑎᒃ, ᑲᒪᒋᔭᕆᐊᓕᖏᓐᓂᒃ ᑲᒪᒋᔭᖃᕆᐊᖅᑐᕐᓗᑎᒃ ᐊᒻᒪ/ᐅᕝᕙᓘᓐᓃᑦ 
ᓄᓇᖓᓐᓃᑦᑕᖅᑐᓚᐅᑲᒡᓗᑎᒃ.  
 
ᐅᓇ ᐊᑐᐊᒐᖅ ᑎᑎᕋᖅᑕᐅᓯᒪᔪᖅ ᐊᑐᓕᖅᑎᑕᐅᔭᕆᐊᖃᖅᖢᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᒋᓗᒋᑦ, 
ᐱᓗᐊᖅᑐᒥᒃ ᐱᔨᑦᓯᕐᓂᖅ − ᐱᔨᑦᑎᕋᕐᓂᖅ ᐊᑐᐃᓐᓇᐅᑎᑦᑎᓂᕐᓗ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ 
ᐊᒻᒪ ᐃᓅᖃᑎᒌᑦᑎᐊᕐᓂᖅ − ᐊᓯᒥᓂᒃ ᐃᒃᐱᒍᓱᑦᑎᐊᕐᓂᖅ, ᐱᓕᕆᖃᑎᒌᑦᑎᐊᕐᓂᖅ ᐊᒻᒪ ᐃᓄᖕᓂᒃ 
ᑲᒪᔪᓐᓇᑦᑎᐊᕐᓂᖅ.  ᐊᒻᒪ ᓱᓕ, ᐅᓇ ᐊᑐᐊᒐᖅ ᑐᙵᕕᖃᕆᐊᖃᕐᓂᐊᖅᑐᖅ 
ᐱᓕᕆᖃᑎᒌᖕᓂᕐᒥᒃ/ᐃᑲᔪᖅᑎᒌᖕᓂᕐᒥᒃ − ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ, ᐊᒻᒪ ᐋᔩᖃᑎᒌᖕᓂᖅ − 
ᐃᓱᒪᓕᐅᕆᔪᓐᓇᕐᓂᖅ ᐅᖃᖃᑎᒌᖕᓂᒃᑯᑦ ᐊᒻᒪ ᐋᔩᖃᑎᒌᖕᓂᒃᑯᑦ, ᑕᐃᒃᑯᑎᑐᓇᖅ ᐃᓱᒪᓕᐅᕆᕙᒃᑐᑎᑐᑦ 
ᐊᑐᐊᒐᖅ ᒪᓕᒃᖢᒍ ᐱᓕᕆᖃᑎᒌᒋᐊᖃᖅᑐᑦ ᐊᑐᐊᒐᖅ ᐊᑐᕐᓗᒍ ᐃᓚᒌᑦ ᐊᒻᒪ ᓄᓇᖅᑲᑎᒌᑦ ᐃᑲᔪᖅᓱᕐᓗᒋᑦ 
ᐋᓐᓂᐊᕕᓂᐊᖅᑐᑦ.   
 

ᑐᙵᕕᖏᑦ   
 
ᑖᓐᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓇᓂ ᒪᓕᒃᑕᐅᔭᕆᐊᓕᖕᓂᒃ: 
 

(a) ᖃᖓᑦᑕᐅᑎᓄᑦ ᐊᑭᖏᑦ ᑐᓗᖅᑕᕈᑕᐅᒋᐊᖃᙱᑦᑐᑦ ᐱᔨᑦᑎᕋᕈᑎᓄᑦ ᐊᑐᐃᓐᓇᐅᙱᑦᑐᑦ ᐃᓄᐃᑦ 
ᐊᖏᕐᕋᖏᓐᓂᒃ;   

(b) ᐊᑐᐊᒐᕐᒧᑦ ᐱᓇᔫᑦ ᑕᑯᒃᓴᐅᑦᑎᐊᖅᑐᖅ ᐊᔾᔨᒌᒃᑎᑦᑎᓪᓗᓂᓗ, ᐊᑐᖅᑕᐅᑦᑎᐊᕐᓗᓂᓗ ᓄᓇᕘᓕᒫᒥ;   
(c) ᐃᓄᓕᕆᔨᒃᑯᑦ ᐊᖏᕈᑎᖃᑦᑎᐊᖅᑐᑦ ᐱᔨᑦᑎᕈᑏᑦ ᐊᑐᖅᑕᐅᔭᕆᐊᓕᖕᓄᑦ ᐊᑐᐃᓐᓇᐅᑎᑕᐅᓪᓗᑎᑦ, 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ:  
i. ᐱᔨᑦᓯᕐᓂᖅ − ᐱᔨᑦᑎᕋᕐᓂᖅ ᐊᑐᐃᓐᓇᕈᖅᑎᑦᑎᓂᕐᓗ ᐃᓚᒌᓄᑦ 

ᐊᒻᒪᓗ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ.  
ii. ᐃᓅᖃᑎᒌᑦᓯᐊᕐᓂᖅ (ᐃᒃᐱᒍᓱᑦᑎᐊᕐᓂᖅ ᐊᓯᒥᓂᒃ, ᐱᖃᓕᕆᖃᑎᒌᖕᓂᒃᑯᑦ 

ᐊᒻᒪ ᖃᒪᒋᔭᖃᑦᑎᐊᓂᒃᑯᑦ ᐃᓅᖃᑎᒥᓄᑦ;  
iii. ᐋᔩᖃᑎᒌᖕᓂᖅ − ᐃᓱᒪᓕᐅᖃᑎᒌᖕᓂᖅ ᐅᖃᖃᑎᒌᖕᓂᒃᑯᑦ 

ᐋᔩᖃᑎᒌᖕᓂᒃᑯᓪᓗ;  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

iv. ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ − ᐱᓕᕆᖃᑎᒌᖕᓂᖅ 
ᐱᔾᔪᑎᑦᑎᐊᕙᖕᒧᑦ. 

(d) ᐃᓄᓕᕆᔨᒃᑯᓐᓂ ᐋᓐᓂᒥᐊᕕᓕᐊᖅᑐᑦ ᐊᐅᓪᓚᕈᑎᖏᑦ ᐃᑲᔪᖅᓱᐃᒋᐊᖃᖅᑐᑦ ᓄᓇᕗᒥᐅᑦ 
ᐃᓚᒌᓪᓗ ᓯᕗᓪᓕᐅᑎᑕᐅᕙᒡᓗᑎᒃ;  

(e) ᐊᔪᕐᓇᙱᑦᑕᕌᖓᑦ, ᐊᐅᓪᓚᕐᓂᐊᕐᓗᓂ ᐊᑐᐊᒐᖅ ᒪᓕᒡᓗᒍ ᐊᐅᓚᑕᐅᔭᕆᐊᖃᖅᐳᖅ 
ᐸᕐᓇᒃᑕᐅᕙᒡᓗᓂᓗ ᓈᒻᒪᖅᑰᑦᑎᕙᒡᓗᑎᒃ, ᐊᒃᓱᕈᕐᓇᖅᑐᑦ ᒥᒃᖠᒋᐊᕐᓗᒋᑦ ᐊᒃᑐᐊᓂᓖᑦ 
ᑐᐊᕕᕐᓇᖅᑐᒃᑯᑦ ᐊᐅᓪᓚᕐᓂᐊᖅᑐᑦ ᐃᓂᒃᓴᓕᐅᖅᑕᐅᑎᓪᓗᒋᑦ.   ᐱᓇᔪᒃᑕᐅᔭᕆᐊᖃᖅᑐᓕᒫᑦ 
ᐋᖅᑭᒃᑕᐅᒋᐊᖃᕐᒪᑕ ᐸᕐᓇᐃᓂᐊᕐᓗᓂ ᐊᕐᕌᒍᓕᒫᒧᑦ ᐳᓛᕆᐊᕐᓂᕐᒧᑦ ᐋᖅᑭᒃᑕᐅᔭᕆᐊᓕᖕᓂᒃ 
ᐊᔪᖅᑎᑕᐅᙱᑦᑐᓄᑦ ᐋᓐᓂᐊᕕᖕᒥ ᑲᒪᒋᔭᐅᔪᒃᓴᓄᑦ;   

(f) ᐊᓯᖏᑦ ᑮᓇᐅᔭᑎᒍᑦ ᐱᓕᕆᔾᔪᑕᐅᓲᑦ ᓲᕐᓗ ᑲᓇᑕᒥ ᓄᑕᖅᑲᑦ ᓯᕗᓪᓕᐅᑎᓗᒋᑦ 
ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑕᐅᓇᓱᒃᐳᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕐᓂᐊᖅᑐᓄᑦ ᐊᑐᐊᒐᖅ ᐊᑐᕐᓗᒍ.  ᖃᓄᐃᓐᓇᖅᑐᒃᑰᓕᕌᖓᑦᑕ, 
ᐱᓇᔪᒋᐊᖃᖅᐸᒃᑲᑦᑕ ᐱᔭᐅᔪᓐᓇᖅᓯᑎᓐᓇᓱᒡᓗᒋᑦ ᐃᑲᔫᑎᒃᓴᑦ ᐊᖅᑯᑎᒋᓗᒍ ᓄᑕᖅᑲᑦ 
ᓯᕗᓪᓕᐅᑎᒋᐊᖃᕐᓂᖏᑦ ᐱᓕᕆᐊᖑᕙᓪᓕᐊᔪᒪᔪᑦ ᐊᓯᖏᓪᓘᓐᓃᑦ ᑮᓇᐅᔭᑦ ᐱᔭᒃᓴᐅᔪᑦ.   

ᑐᒃᓯᕋᐅᑎᑦ 
ᐅᓇ ᐊᑐᐊᒐᖅ ᐊᑐᖅᑕᐅᔪᖅ ᐊᔪᙱᑎᑕᐅᔪᓕᒫᓄᑦ ᐋᓐᓂᐊᕕᖕᒧᑦ ᐊᐅᓪᓚᕆᐊᖃᖅᑐᓄᑦ ᓄᓇᖏᓐᓂᒃ 
ᐱᔨᑦᑎᕋᐅᑎᖃᙱᑦᑐᓄᑦ. ᑕᒪᓐᓇ ᐅᑯᓂᖓ ᐃᓚᖃᖅᐳᖅ: 

(a) ᑲᒪᒋᔭᐅᔪᑦ ᑲᒪᒋᔭᐅᖏᓐᓇᖅᑐᒃᑯᕕᖕᒥᐅᑕᑦ ᑲᒪᒋᔭᐅᔪᓪᓗ ᐃᓚᖏᑦ ᑲᒪᒋᔭᐅᖏᓐᓇᖅᑐᒃᑯᕕᖕᓂ 
ᐃᓂᖃᖅᑎᑕᐅᔪᑦ;   

(b) ᓄᑕᖅᑲᑦ ᑲᒪᒋᔭᐅᔪᑦ ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖏᓐᓄᑦ, ᐃᓚᒋᔭᐅᓪᓗᑎᒃ ᓄᑕᖅᑲᑦ 
ᐊᖓᔪᖅᑳᙳᐊᖃᖅᑎᑕᐅᔪᑦ ᐊᒻᒪ ᓄᑕᖅᑲᑦ ᑲᒪᒋᔭᐅᔪᑦ ᐃᓄᓕᕆᔨᒃᑯᓐᓂ ᐅᕝᕙᓘᓐᓃᑦ 
ᐊᑭᓕᖅᓱᖅᑕᐅᓪᓗᑎᒃ ᑎᒍᐊᖅᑎᑕᐅᔪᓂᒃ;    

(c) ᐋᓐᓂᐊᕕᓕᐊᖅᓯᒪᔫᑉ ᐃᓚᖏᑦ ᐋᓐᓂᖅᓱᖅᑕᐅᖃᑦᑕᖅᐸᑕ, ᐊᖅᑯᑎᖃᕆᐊᖃᕐᓗᑎᒡᓗ ᕿᒫᕝᕕᖕᒧᑦ, 
ᐊᖏᕐᕋᕆᔭᐅᔪᒧᑦ, ᐅᕝᕙᓘᓐᓃᑦ ᐃᓂᒃᓴᙳᖅᑎᑕᐅᔪᒧᑦ ᐊᑦᑕᕐᓇᙱᑦᑐᒃᑯᕕᖕᒥ.    

ᑖᒃᑯᐊ ᐃᓚᖃᖅᐳᑦ ᑭᓯᐊᓂ ᑭᒡᓕᖃᙱᑦᑐᑦ ᐅᑯᓄᖓ ᑲᒪᒋᔭᐅᔪᓄᑦ ᐱᔨᑦᑎᕋᖅᑕᐅᔪᓄᑦ ᒪᓕᒡᓗᑎᒃ ᐅᑯᓄᖓ   
ᒪᓕᒐᓕᐊᖑᔪᒪᔪᓄᑦ (ᐱᓗᐊᖅᑐᒥᒃ, "ᒪᓕᒐᓕᐊᖑᔪᑦ"):   

(a) ᑎᒍᐊᖅᑐᓕᕆᓂᕐᒧᑦ ᐱᖁᔭᖅ; 
(b) ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ; 
(c) ᐸᖅᑭᔩᑦ ᕿᒪᒃᑕᐅᔪᓄᑦ ᑲᒪᒋᔭᐅᒋᐊᓕᖕᓄᑦ ᐱᖁᔭᖅ; 
(d) ᐃᓚᒌᓂᑦ ᐋᓐᓂᖅᓱᖅᑕᐅᑦᑕᐃᓕᑎᑦᑎᓂᕐᒧᑦ ᐱᖁᔭᖅ.  

 

ᑐᑭᖏᑦ  
ᐃᓐᓇᖅ − ᑐᑭᖃᖅᑐᖅ ᓄᓇᕗᒻᒥᐅᑕᖅ ᐅᑭᐅᓕᒃ 19−ᓂᒃ ᐅᖓᑖᓂᓪᓗ. 
 
ᐃᓐᓇᐃᑦ ᑲᒪᒋᔭᐅᔪᑦ – ᑐᑭᖃᖅᐳᖅ ᐃᓐᓇᖅ ᑲᒪᒋᔭᐅᒃᐸᑦ ᐃᓄᓕᕆᔨᒃᑯᓐᓄᑦ ᐸᖅᑭᔨᓄᑦ ᑎᓕᓯᔾᔪᑕᐅᓯᒪᔪᒥᒃ 
ᐅᕝᕙᓘᓐᓃᑦ ᐱᔨᑦᑎᕋᐅᑎᒃᑲᓐᓂᕐᓄᑦ ᐊᖏᖃᑎᒌᒍᑎᒃᑯᑦ.  
 
ᐊᖏᖅᑕᐅᓯᒪᔪᑦ ᐱᓕᕆᕝᕖᑦ – ᑐᑭᖃᖅᐳᑦ ᕿᒫᕝᕕᒃ, ᐊᖏᕐᕋᕆᔭᐅᔪᖅ, ᐊᖏᕐᕋᕆᑎᑕᐅᔪᖅ, 
ᐊᖏᕐᕋᙳᐊᕆᔭᐅᔪᑦ, ᐅᕝᕙᓘᓐᓃᑦ ᒪᒥᓴᕐᕖᑦ ᐊᖏᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᒧᑦ 
ᐱᔨᑦᑎᕋᐅᑎᓄᑦ ᐊᑐᐃᓐᓇᐅᙱᑦᑐᓄᑦ ᑲᒪᒋᔭᐅᔫᑉ ᓄᓇᖓᓐᓂᒃ.  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 3 24−ᖑᓪᓗᑎᒃ 

 
ᓄᑕᕋᖅ – ᑐᑭᖃᖅᐳᖅ ᓄᓇᕗᒥᐅᑕᖅ ᐅᑭᐅᖃᖅᑎᒋᔪᖅ ᒪᕐᕉᖕᓂ 18-ᓄᑦ.  
 
ᓄᑕᕋᖅ ᑲᒪᒋᔭᐅᔪᒃᑯᕕᖕᒥᐅᑕᖅ – ᑐᑭᖃᖅᐳᖅ ᓄᑕᕋᖅ ᑲᒪᒋᔭᐅᒃᐸᑦ ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ 
ᐱᔨᑦᑎᕋᐅᑎᒃᑯᑦ ᐊᖏᖃᑎᒌᒍᑕᐅᓯᒪᓗᓂ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᑎᓕᓯᔾᔪᑕᐅᓯᒪᓗᓂ.    
 
ᑲᒪᒋᔭᐅᔪᖅ – ᑐᑭᖃᖅᐳᖅ ᓄᓇᕗᒥᐅᑕᖅ ᐊᐅᓪᓚᕆᐊᖃᖅᑐᖅ ᐱᔨᑦᑎᕋᖅᑕᐅᔭᕆᐊᖃᕐᓗᓂ ᓄᓇᖓᓐᓂᒃ 
ᐱᔨᑦᑎᕋᐅᑎᖃᙱᑦᑐᒥᒃ.   
 
ᑲᒪᒋᔭᐅᔪᒧᑦ ᒪᓕᒃᑎᒋᔭᐅᔪᖅ – ᑐᑭᖃᖅᐳᖅ ᐃᓐᓇᖅ ᐅᕝᕙᓘᓐᓃᑦ ᐃᓐᓇᕐᕙᓱᒃ ᒪᓕᒃᑎᖃᕈᓐᓇᖅᑎᑕᐅᔪᖅ 
ᒪᓕᒡᓗᒍ ᐊᒎᖅᓯᒪᓂᓕᒃ 6.4.  
 
ᓄᓇᓕᖕᓂᑦ ᐃᓄᓕᕆᔨ − ᐱᔭᒃᓴᖃᖅᐳᖅ ᑕᑯᓇᒃᐸᒃᖢᓂ ᐱᔨᑦᑎᖅᑕᐅᔪᒧᑦ ᐊᐅᓚᑦᑎᓗᓂᓗ 
ᐱᔨᑦᑎᖅᑕᐅᓂᕐᒧᑦ ᒪᓕᒐᕐᓂᒃ.   
 
ᑐᑭᒧᐊᒃᑎᑦᑎᔨ ᐃᓄᓕᕆᔨᒃᑯᓐᓄᑦ − ᑐᑭᒧᐊᒃᑎᑦᑎᔨᐅᕗᖅ ᑎᓕᔭᐅᓯᒪᔪᖅ ᓄᑕᖅᑲᓄᑦ ᐃᓚᒌᓄᓪᓗ 
ᐱᔨᑦᑎᕋᖅᑎᒃᑯᑦ ᐱᖁᔭᖓᓂ ᑎᓕᔭᐅᓯᒪᔪᕐᓘᓐᓃᑦ.  
 
ᐃᓚᒌᑦ – ᑐᑭᖃᖅᐳᖅ ᐋᓐᓂᐊᕕᖕᒥ ᑲᒪᒋᔭᐅᔫᑉ ᖃᑕᙳᑎᖏᑦ ᐊᐅᓪᓚᕆᐊᖃᖅᑐᑦ ᐱᔨᑦᑎᕋᖅᑕᐅᔭᖅᑐᕐᓗᑎᒃ 
ᓄᓇᖓᓐᓂᒃ ᐱᔨᑦᑎᕋᐅᑎᖃᙱᑦᑐᓄᑦ.   
 
ᐃᓚᒌᓄᑦ ᐱᔨᑦᑎᕋᐅᑎᑦ – ᑐᑭᖃᖅᐳᖅ ᐱᔨᑦᑎᕋᐅᑎᑦ ᐊᑐᐃᓐᓇᕈᖅᑎᑕᐅᔪᑦ ᐊᔪᙱᑎᑕᐅᔪᒧᑦ ᐋᓐᐊᓂᕕᖕᒥ 
ᑲᒪᒋᔭᐅᔪᒧᑦ ᐃᓄᓕᕆᔨᒃᑯᓐᓂ ᐊᖅᑯᑎᖃᖅᖢᑎᒃ. 
 
ᐸᖅᑭᔨᑦ − ᑐᑭᖃᖅᐳᖅ ᐊᖓᔪᖅᑳᕆᔭᐅᔪᖅ, ᐃᓄᒡᓘᓐᓃᑦ ᒪᓕᒐᖅᑎᒍᑦ ᑲᒪᔨᒋᔭᐅᔪᖅ. 
 
ᓄᑕᕋᓛᖅ − ᑐᑭᖃᖅᑐᖅ ᓄᓇᕗᒻᒥᐅᑕᖅ ᐅᑭᐅᓕᒃ 2 ᑐᖔᓂᑦ 
 
ᒪᓕᒐᓕᐊᖑᔪᒪᔪᑦ – ᐱᔾᔪᑕᐅᓪᓗᑎᒃ ᑖᒃᑯᐊ ᐊᑐᐊᒐᑦ, ᐃᒪᓐᓇ ᑐᑭᖃᖅᐳᖅ:   

(a) ᑎᒍᐊᖅᑐᓕᕆᓂᕐᒧᑦ ᐱᖁᔭᖅ; 
(b) ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ; 
(c) ᐸᖅᑭᔩᑦ ᕿᒪᒃᑕᐅᔪᓄᑦ ᑲᒪᒋᔭᐅᒋᐊᓕᖕᓄᑦ ᐱᖁᔭᖅ; 
(d) ᐃᓚᒌᓂᑦ ᐋᓐᓂᖅᓱᖅᑕᐅᑦᑕᐃᓕᑎᑦᑎᓂᕐᒧᑦ ᐱᖁᔭᖅ.  

ᒪᒃᑯᒃᑐᕐᔪᐊᖅ – ᑐᑭᖃᖅᐳᖅ ᐃᓄᒃ ᐅᑭᐅᖃᖅᑎᒋᒃᐸᑦ 16−ᒥ 18−ᒧᑦ ᑲᑉᐱᐊᑦᑕᐅᔪᓐᓃᖅᓯᒪᔪᑦ 
ᐃᓐᓇᕐᕙᓲᔭᕈᓐᓇᖅᑐᓪᓗ ᓇᖕᒥᓂᖅ ᐃᓱᒪᓕᐅᕆᔪᓐᓇᖅᓯᓗᑎᒃ ᐅᕝᕙᓘᓐᓃᑦ ᓄᑕᕋᓛᓐᓄᑦ 
ᖃᓄᐃᑕᐅᖁᔭᖏᓐᓂᒃ ᐃᓱᒪᓕᐅᕆᔪᓐᓇᖅᓯᓗᑎᒃ, ᐃᓄᓕᕆᔨᒃᑯᓐᓄᑦ ᐃᓱᒪᓕᐊᕆᔭᐅᓯᒪᔪᓂᒃ ᖃᖓᑕᓲᒃᑯᑦ 
ᐊᐅᓪᓚᕐᓂᐊᖅᑎᓪᓗᒋᑦ.  
 
ᐃᓂᒃᓴᑦᑎᐊᕙᑦ – ᑎᒃᑯᐊᖅᑕᐅᓯᒪᔪᑦ ᐃᒡᓗᒋᔭᐅᔪᑦ ᐃᓄᐃᑦ ᖃᑕᙳᑎᒌᓪᓗ ᐃᓂᒋᑎᑕᐅᓚᐅᑲᒍᓐᓇᖅᑐᑦ, 
ᐃᒡᓗᒋᔭᐅᓚᐅᑲᒍᓐᓇᖅᑐᑦ ᐃᓄᖕᓄᑦ ᐋᓐᓂᖅᓱᖅᑕᐅᓲᓄᑦ.   
 
ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨ – ᑐᑭᖃᖅᐳᖅ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨ ᐃᓄᓕᕆᔨᒃᑯᓐᓄᑦ, 
ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ.  
 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 4 24−ᖑᓪᓗᑎᒃ 

ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨ – ᑐᑭᖃᖅᐳᖅ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨ ᐃᓄᓕᕆᔨᒃᑯᓐᓄᑦ, ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᔪᖅ.  
 
ᐊᖏᕐᕋᖃᖅᑎ – ᑐᑭᖃᖅᐳᖅ ᐃᓄᒃ ᒪᓕᒐᖅᑎᒍᑦ ᐊᑎᓕᐅᖅᑕᐅᖃᑕᐅᓯᒪᔪᖅ ᑲᓇᑕᒥᐅᑕᐅᓂᕐᒥᓂᒃ 
ᐅᕝᕙᓘᓐᓃᑦ ᓄᓇᕗᒥᐅᑕᐅᓕᖅᓯᒪᔪᖅ, ᓄᓇᕗᒦᒐᔪᒡᓗᓂᓗ, ᑭᓯᐊᓂ ᐃᓚᓕᐅᔾᔭᐅᙱᑦᑐᑦ ᐳᓛᕆᐊᖅᓯᒪᔪᑦ, 
ᓄᓇᕘᒧᓪᓘᓐᓃᑦ ᐳᓛᕆᐊᖅᓯᒪᔪᑦ.  
 
ᐊᖓᔪᖅᑳᖅ – ᑐᑭᖃᖅᐳᖅ ᐊᖓᔪᖅᑳᖅ ᐃᓄᓕᕆᔨᒃᑯᓐᓂ, ᑎᓕᔭᐅᓯᒪᔪᓪᓘᓐᓃᑦ.  
 
ᐱᓕᕆᐊᒃᓴᑦ ᑲᒪᒋᔭᒃᓴᓪᓗ 
ᒥᓂᔅᑕ 

(a) ᒥᓂᔅᑕ ᐃᓄᓕᕆᔨᒃᑯᑦ ᓵᑕᐅᔪᓐᓇᖅᐳᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓂ ᐱᓕᕆᐊᖃᖃᑦᑕᖅᑐᑦ 
ᑖᔅᓱᒥᖓ ᐊᑐᐊᒐᕐᒥᑦ.  

ᒥᓂᔅᑕᐅᑉ ᑐᒡᓕᐊ 
(a) ᒥᓂᔅᑕᐅᑉ ᑐᒡᓕᐊ ᐃᓄᓕᕆᔨᒃᑯᓐᓄᑦ ᑲᒪᖃᑦᑕᖅᐳᖅ ᒥᓂᔅᑕᐅᑉ ᐊᐅᓚᑕᖓᓂ ᑖᔅᓱᒥᖓ 

ᐊᑐᐊᒐᕐᒥᑦ;  
(b) ᒥᓂᔅᑕᐅᑉ ᑐᒡᓕᐊ ᐊᓯᔾᔨᖅᓯᐊᕐᔪᒍᓐᓇᖅᐳᖅ ᐋᖅᑭᒃᑕᐅᓯᒪᔪᓂᒃ ᐊᑐᐊᒐᙳᖅᑎᑕᐅᓯᒪᔪᓂᒃ;   
(c) ᒥᓂᔅᑕᐅᑉ ᑐᒡᓕᐊ ᑭᐅᔭᕆᐊᖃᖅᐳᖅ ᐊᐃᑉᐸᖓᓂ ᐅᓂᕐᓗᒍᑕᐅᔪᒧᑦ ᐊᒻᒪ ᐅᑕᖅᑭᑎᑕᐅᔪᓄᑦ 

ᑭᖑᓪᓕᖅᐹᒥ ᐅᓐᓂᕐᓗᒍᑕᐅᔪᓄᑦ ᑕᕝᕙᓂ ᐊᑐᐊᒐᕐᒥ.  

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ/ ᑐᑭᒧᐊᖅᑎᑦᑎᔨ 
(a) ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ/ᑐᑭᒧᐊᒃᑎᑦᑎᔨ ᕿᒥᕐᕈᔭᕆᐊᖃᖅᐳᑦ ᓯᕗᓪᓕᖅᐹᒥ 

ᐱᓕᕆᐊᖑᒃᑲᓐᓂᖁᔭᐅᔪᓂᒃ.   

ᑐᑭᒧᐊᒃᑎᑦᑎᔨ ᐃᓄᓕᕆᔨᒃᑯᓐᓄᑦ 
(a) ᑐᑭᒧᐊᒃᑎᑦᑎᔨ ᐃᓄᓕᕆᔨᒃᑯᓐᓄᑦ ᑲᒪᒋᔭᒃᓴᖃᕐᓂᐊᖅᐳᖅ ᖃᖓᑕᓲᒃᑯᑦ ᐊᐅᓪᓚᕆᐊᖃᖅᐸᒃᑐᓄᑦ 

ᑲᒪᒋᔭᐅᔪᓄᑦ ᑐᑭᒧᐊᒃᑎᑦᑎᔨᒧᑦ.  

ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᑦ   
(a) ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᑦ ᐅᑯᓄᖓ ᑲᒪᔨᒋᔭᐅᓂᐊᖅᐳᑦ:  

i. ᐊᖏᖅᓯᓗᑎᒃ ᐊᐃᑉᐸᖓᓂ ᐋᓐᓂᐊᕕᓕᐊᖅᑐᖅ ᐱᖃᑎᒃᓴᒃᑲᓐᓂᖓᓂᒃ 
ᑲᒪᒋᔭᐅᔭᖅᑐᖅᑐᖅ ᐊᐅᓪᓚᖅᓯᒪᓂᐊᖅᑐᖅ ᐃᑲᔪᖅᑎᖃᕆᐊᖃᓪᓚᕆᒃᐸᑦ, 
ᐋᖅᑭᒃᑕᐅᓯᒪᔪᖅ ᐊᒡᒍᖅᓯᒪᓂᓕᒃ 6.3(b)-ᒥ;   

ii. ᐊᖏᖅᑕᐅᓗᑎᒃ ᐊᐅᓪᓚᕐᓂᐊᕌᖓᑕ, ᐋᖅᑭᒃᑕᐅᓯᒪᔪᑦ ᐊᒡᒍᖅᓯᒪᓂᓕᒃ 
6.11−ᒥ; 

iii. ᑎᒃᑯᐊᖅᓯᕙᒡᓗᑎᒃ ᐊᖏᖅᑕᐅᓯᒪᕝᕕᖕᓂ ᐊᑐᐊᒐᖅ ᐱᔾᔪᑕᐅᓗᓂ;  
iv. ᐊᖏᖅᓯᕙᒡᓗᑎᒃ ᑐᒃᓯᕋᐅᑎᓂᒃ ᐅᑎᖅᑎᑦᑎᓂᐊᖅᐸᑕ ᐋᓐᓂᐊᕕᓕᐊᖅᑑᑉ 

ᑎᒥᐊᓂᒃ ᐅᕝᕙᓘᓐᓃᑦ ᒪᓕᒃᑎᒋᓚᐅᖅᑕᖓᓐᓂᒃ ᓄᓇᒥᖕᓄᑦ 
ᐊᓯᐊᓄᓪᓘᓐᓃᑦ ᓄᓇᓕᖕᓄᑦ.  

ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 5 24−ᖑᓪᓗᑎᒃ 

(a) ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨ ᐅᑯᓂᖓ ᑲᒪᒋᔭᖃᕐᓂᐊᖅᐳᖅ:   
i. ᑐᒃᓯᕋᐅᑕᐅᖁᔭᐅᔪᑦ ᐊᐃᑉᐸᖓᓂ ᐋᓐᓂᐊᕕᖕᒧᑦ ᑲᒪᒋᔭᐅᔭᖅᑐᖅᑐᖅ 

ᒪᓕᒃᑎᑖᒃᑲᓐᓂᖁᔭᐅᒃᐸᑦ ᐱᓕᕆᐊᖑᒃᑲᓐᓂᖁᔭᐅᔪᓄᑦ ᐊᕕᒃᑐᖅᓯᒪᔪᓂᒃ 
ᑐᑭᒧᐊᒃᑎᑦᑎᔨᓄᑦ;    

ii. ᐊᐅᓪᓚᖁᔭᐅᔪᑦ ᐊᑐᖅᑕᐅᒐᔪᙱᑦᑐᒃᑯᑦ ᐊᕕᒃᑐᖅᓯᒪᔪᓂᒃ 
ᑐᑭᒧᐊᒃᑎᑦᑎᔨᓄᑦ;   

iii. ᖃᖓᑕᓲᒃᑯᑦ ᐊᐅᓪᓚᕈᒪᔪᑦ ᐊᖏᖅᐸᒃᖢᒋᑦ, ᐊᒻᒪᓗ ᐃᓚᒌᓂᒃ 
ᐋᓐᓂᖅᓱᖅᑕᐅᓯᒪᔪᑦ ᐊᐅᓪᓚᕈᑎᖏᑦ, ᐊᐅᓪᓚᕐᓂᐊᖅᑑᑉ ᒪᓕᒃᑎᐊᓄᑦ 
ᑐᒃᓯᕋᐅᑎᑦ, ᐊᒻᒪ ᓄᑕᕋᓛᓄᑦ ᐊᐅᓪᓚᖁᔭᐅᔾᔪᑎᑦ;  

iv. ᐊᖏᖅᑕᐅᕙᒡᓗᑎᒃ ᐊᖓᔪᖅᑳᓂᒃ ᐅᕝᕙᓘᓐᓃᑦ ᐸᖅᑭᔨᒋᔭᐅᔪᓂᒃ 
ᖃᖓᑕᓲᒃᑯᑦ ᐊᐅᓪᓚᖃᑎᖃᕐᓗᑎᒃ ᓄᑕᕋᓛᕐᒥᒃ ᓄᑕᖅᑲᒥᒡᓘᓐᓃᑦ 
ᒪᓕᒃᑎᒋᔭᐅᓗᓂ, ᐋᖅᑭᒃᓯᒪᓂᖓ 6.9−ᒦᑦᑐᖅ ᒪᓕᒡᓗᒍ;   

v. ᐊᖏᖅᑕᐅᔪᑦ ᓅᑎᑕᐅᔪᑦ ᐃᓂᑖᖅᑎᑕᐅᔪᑦ ᐊᖏᖅᑕᐅᓯᒪᔪᓄᑦ 
ᐱᓕᕆᕝᕕᖕᓄᑦ ᐅᕝᕙᓘᓐᓃᑦ ᕿᒫᕝᕕᖕᓄᑦ.  

 
ᓄᓇᓕᖕᓂ ᐃᓄᓕᕆᔨᒃᑯᑦ ᐊᒻᒪ ᐊᖓᔪᖅᑳᖓᑦ 

(a) ᓄᓇᓕᖕᓂ ᐃᓄᓕᕆᔨ ᐊᒻᒪ ᐊᖓᔪᖅᑳᖓᑦ ᐅᑯᓂᖓ ᑲᒪᒋᔭᒃᓴᖃᕐᓂᐊᖅᑐᑦ:   
i. ᑲᒪᒋᔭᐅᑦᑎᐊᕐᒪᖔᑕ ᑲᒪᒋᔭᐅᔫᑉ ᖃᓄᐃᓕᐅᖅᑕᐅᒋᐊᖃᕐᓂᖏᑦ, 

ᐱᒋᐊᖅᑎᓪᓗᒋᓪᓗ ᓅᑕᐅᒋᐊᓕᑦ ᓅᓪᓗᒋᑦ ᓈᒻᒪᒋᓛᖏᓐᓄᑦ 
ᐃᑲᔪᖅᑕᐅᕕᖕᓄᑦ;   

ii. ᐊᑐᓕᖁᔨᕙᒡᓗᑎᒃ ᑲᒪᒋᔭᐅᔫᑉ ᒪᓕᒃᑎᖓ ᒪᓕᒃᑎᒋᔭᐅᖁᓗᒍ 
ᑲᒪᒋᔭᐅᒋᐊᓕᖕᒧᑦ ᐊᐅᓪᓚᖅᐸᓪᓕᐊᑎᓪᓗᒋᑦ, ᐊᕕᒃᑐᖅᓯᒪᔪᑦ ᐊᐅᓚᑦᑎᔨᒧᑦ 
ᐊᖏᖅᑕᐅᓯᒪᔪᖅ ᒪᓕᒡᓗᒍ;  

iii. ᐊᑐᓕᖁᔨᕙᒡᓗᑎᒃ ᑲᒪᒋᔭᐅᔫᑉ ᒪᓕᒃᑎᒃᓴᒃᑲᓐᓂᖓᓂᒃ 
ᒪᓕᒃᑎᖃᒃᑲᓐᓂᖁᓗᒍ ᑲᒪᔨᐅᒋᐊᓕᖕᒧᑦ ᐊᐅᓪᓚᖅᐸᓪᓕᐊᑎᓪᓗᒋᑦ, 
ᐊᕕᒃᑐᖅᓯᒪᔪᑦ ᐊᐅᓚᑦᑎᔨᒧᑦ ᐊᖏᖅᑕᐅᓯᒪᔪᖅ ᒪᓕᒡᓗᒍ;   

iv. ᓄᑕᕋᓛᕐᒥ ᐊᐅᓪᓚᕐᓂᐊᖅᑐᒥᒃ ᒪᓕᒃᑎᒋᖁᔭᐅᔪᑦ;   
v. ᖃᐅᔨᒪᓗᒋᑦ ᓈᒻᒪᖕᓂᖏᓐᓂᒃ ᑎᑎᖅᑲᑦ ᐱᔭᐅᒋᐊᓕᑦ, ᐃᑲᔪᖅᓱᐃᔪᑦ 

ᐊᐅᓪᓚᕐᓂᐊᖅᑐᓂᒃ ᐊᑐᐊᒐᖅ ᒪᓕᒃᖢᒍ, ᐃᓚᒋᔭᐅᓪᓗᑎᒃ ᐃᓚᒌᑦ 
ᐋᓐᓂᖅᓱᖅᑕᐅᓲᑦ, ᐋᓐᓂᐊᕕᓕᐊᖅᑐᑉ ᖃᖓᑦᑕᐅᑎᖏᑦ, ᒪᓂᒃᑎᖓ, 
ᒪᓕᒃᑎᒃᑲᓐᓂᖓ, ᐊᒻᒪ ᓄᑕᕋᓛᑦ ᐊᐅᓪᓚᖁᔭᐅᔪᑦ, ᑐᓐᓂᖅᑯᑕᐅᒋᐊᓕᑦ 
ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨᒧᑦ ᐃᓱᒪᒋᔭᒃᓴᙳᖅᑎᑕᐅᓗᑎᒃ;  

vi. ᐊᐅᓚᓪᓗᒋᑦ ᐊᕐᕌᒍᓕᒫᖅᓯᐅᑎᑦ ᐸᕐᓇᐅᑎᑦ ᐳᓛᖅᑕᐅᒋᐊᖃᖅᐸᑕ 
ᐋᓐᓂᐊᕕᓕᐊᖅᑐᑦ ᐊᒻᒪ ᐃᓚᒌᑦ, ᖃᐅᔨᒪᓗᒋᓪᓗ ᑎᑎᖅᑲᑦ ᐱᔭᐅᒋᐊᓕᑦ 
ᑐᓐᓂᖅᑯᑕᐅᖕᒪᖔᑕ ᐱᔪᓐᓇᕐᓂᖃᖅᑐᓄᑦ, ᑎᒃᑯᐊᖅᑕᐅᔪᑦ ᐃᓄᓕᕆᔨᒃᑯᑦ 
ᑐᑭᒧᐊᒃᑎᑦᑎᔨᖓᓐᓄᑦ.  

ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ 
(a) ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᐊᖏᕆᐊᖃᖅᐳᑦ ᑲᒪᒋᔭᐅᒋᐊᓕᖏᓐᓄᑦ ᑎᑎᖅᑲᑎᒍᓪᓗ 

ᐊᑎᓕᐅᖅᓯᒋᐊᖃᖅᐳᖅ ᐊᖏᕐᓂᕐᒥᓂᒃ, ᐊᔪᕐᓇᙱᑦᑕᕌᖓᑦ, ᒪᓕᒡᓗᒋᓪᓗ ᑲᒪᒋᔭᒃᓴᕆᔭᐅᔪᑦ 
ᑎᑎᕋᖅᓯᒪᔪᑦ ᐊᒡᒍᖅᓯᒪᓂᓕᒃ 6.2 ᓇᓗᓇᐃᖅᓯᒪᔪᑦ ᐋᓐᓂᐊᕕᖕᒧᑦ ᑲᒪᒋᔭᐅᔭᖅᑐᖅᑑᑉ 
ᐊᐅᓪᓚᕐᓂᐊᕐᓗᓂ ᐊᖏᖃᑎᒌᒍᑎᖓᓂ (ᐅᐃᒍᖓ A).  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 6 24−ᖑᓪᓗᑎᒃ 

ᐋᓐᓂᐊᕕᖕᒧᑦ ᑲᒪᒋᔭᐅᔫᑉ ᒪᓕᒃᑎᖏᑦ  
(a) ᐋᓐᓂᐊᕕᖕᒧᑦ ᑲᒪᒋᔭᐅᔫᑉ ᒪᓕᒃᑎᖏᑦ ᐱᖃᑎᖃᐃᓐᓇᕆᐊᖃᖅᐳᑦ ᐊᐅᓪᓚᖃᑎᒋᔭᒥᓂᒃ 

ᐊᐅᓪᓚᖅᓯᒪᓂᓕᒫᖏᓐᓂᒃ ᒪᓕᒋᐊᖃᖅᐳᓪᓗ ᑲᒪᒋᔭᒃᓴᓂᒃ ᑎᑎᕋᖅᓯᒪᔪᓂᒃ ᐊᒡᒍᖅᓯᒪᓂᓕᒃ 6.7 
ᓇᓗᓇᐃᖅᓯᒪᓂᖓ ᐋᓐᓂᐊᕕᖕᒥ ᑲᒪᒋᔭᐅᔫᑉ ᒪᓕᒃᑎᖓᑕ ᐊᐅᓪᓚᕐᓂᐊᕐᓗᓂ ᐊᖏᖃᑎᒌᒍᑎ 
(ᐅᐃᒍᖓ B).  

ᑎᒍᐊᙳᐊᖃᓲᑦ   
(a) ᑎᒍᐊᙳᐊᖃᓲᑦ ᓄᑕᖅᑲᓂᒃ ᑲᒪᒋᔭᓕᑦ ᑲᒪᒋᔭᐅᔪᑦ ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ 

ᐱᒋᐊᖅᑎᑦᑎᔭᕆᐊᖃᖅᐳᑦ ᐊᐅᓪᓚᕐᓂᐊᕐᓗᑎᒃ ᑐᒃᓯᕋᐅᕆᐊᖃᖅᐳᑦ ᐃᒻᒪᖄ ᒪᕐᕉᒃ ᑕᖅᑮᒃ 
ᐊᐅᓪᓚᓚᐅᙱᓐᓂᖏᓐᓂᒃ.   
 

ᒪᓕᒃᑕᐅᔭᕆᐊᓖᑦ 
6.1 ᐋᓐᓂᐊᕕᓕᐊᒃᓗᑎᒃ ᑲᒪᒋᔭᐅᒋᐊᓕᑦ ᖃᖓᑦᑕᐅᑎᖏᑦ  
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᐊᐅᓪᓚᕐᓂᐊᖅᑐᑦ ᐊᑐᐊᒐᖅ ᒪᓕᒡᓗᒍ ᑭᒡᓕᖃᖅᑎᑕᐅᕗᑦ ᓄᓇᕗᒥᐅᑕᑐᐊᓄᑦ 
ᐱᔨᑦᑎᕋᖅᑕᐅᔪᓐᓇᖅᑐᓄᑦ ᐱᔨᑦᑎᕋᐅᑎᑦ ᒪᓂᒪᙱᑦᑐᑦ ᓄᓇᖓᓐᓂᒃ.  ᑕᒪᓐᓇ ᐅᑯᓂᖓ ᐃᓚᖃᖅᐳᖅ:   

(a) ᓄᑕᕋᓛ.ᑦ, ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᑲᒪᒋᔭᐅᔪᑦ ᐊᖏᕐᕋᕆᔭᐅᔪᓂᒃ  
i. ᐅᓪᓗᑦ 90 ᐊᓂᒍᖅᑎᓪᓗᒋᑦ, ᓄᑕᕋᓛᑦ, ᓄᑕᖅᑲᑦ ᐊᒻᒪ ᒪᒃᑯᒃᑐᑦ 

ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ 
ᐊᔪᖅᑎᑕᐅᙱᑦᑐᑦ ᑲᒪᒋᔭᐅᔪᓐᓇᖅᖢᑎᒃ ᑎᓴᒪᐃᖅᓱᕐᓗᑎᒃ ᐊᕐᕌᒍᒥ 
ᐊᑭᓕᖅᓱᖅᑕᐅᓗᑎᒃ ᐳᓛᕆᐊᖅᑕᐅᔪᓐᓇᖅᑐᑦ ᐊᕐᕌᒍᒥ;   

ii. ᓄᑕᕋᓛᖅ, ᓄᑕᕋᖅ, ᐅᕝᕙᓘᓐᓃᑦ ᒪᒃᑯᒃᑐᖅ ᑲᒪᒋᔭᐅᒋᐊᓕᑦ 
ᐊᖏᕐᕋᕆᔭᐅᔪᒥᒃ ᖃᖓᑕᓲᒃᑯᑦ ᐊᐅᓪᓚᕈᓐᓇᙱᑉᐸᑦ, 
ᐃᒪᐃᓕᐅᖅᑕᐅᔪᓐᓇᖅᑐᑦ:  
o ᐊᑕᐅᓯᐊᕐᓗᑎᒃ ᐳᓛᖅᑕᐅᔪᓐᓇᕐᓗᑎᒃ ᒪᕐᕉᖕᓂᒃ 

ᐃᓚᖏᓐᓂᒃ ᐸᖅᑭᔨᖏᓐᓂᒡᓘᓐᓃᑦ ᐊᕐᕌᒍᓕᒫᕐᒥ 
ᒪᕐᕈᐃᖅᓱᕐᓗᑎᒃ; ᐅᕝᕙᓘᓐᓃᑦ  

o ᐊᑕᐅᓯᐊᕐᓗᑎᒃ ᐳᓛᖅᑕᐅᔪᓐᓇᕐᓗᑎᒃ ᐊᑕᐅᓯᕐᒥᒃ 
ᐃᓚᖓᓐᓂᒃ ᐸᖅᑭᔨᖓᓐᓂᒡᓘᓐᓃᑦ ᐊᕐᕌᒍᓕᒫᕐᒥ 
ᑎᓴᒪᐃᖅᓱᖅᐸᒡᓗᑎᒃ.   

iii. ᐊᐅᓪᓚᕐᓂᐊᕐᓗᓂ ᒪᓕᒋᐊᓖᑦ ᓄᑕᕋᓛᓄᑦ, ᓄᑕᖅᑲᓄᑦ ᐊᒻᒪ ᒪᒃᑯᒃᑐᓄᑦ 
ᑲᒪᒋᔭᐅᒋᐊᓕᖕᓄᑦ ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ 
ᐃᑲᔪᖅᓱᐃᔾᔪᑕᐅᓇᓱᒃᐳᑦ ᐱᓇᔪᒍᑕᐅᔪᓄᑦ ᐃᓚᒌᓂᒡᓗ ᑲᑎᙵᑎᑦᑎᓇᓱᒃᑐᑦ, 
ᐃᓕᖅᑯᓯᕐᒥᓂᒃ, ᐊᒻᒪ ᓄᓇᖅᑲᑎᖏᓐᓄᑦ ᐊᒃᑐᐊᑎᑦᑏᓐᓇᕋᓱᒃᑐᑦ.   
ᑕᐃᒪᐃᓐᓂᖏᓐᓄᑦ, ᓄᑕᕋᓛᑦ, ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᐋᓐᓂᐊᕕᖕᒥ 
ᑲᒪᒋᔭᐅᒋᐊᓕᑦ ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ ᓄᓇᓕᖕᓄᑦ 
ᐊᐅᓪᓚᖅᑎᑕᐅᔪᓐᓇᕐᓂᐊᖅᐳᑦ ᓄᓇᕗᒻᒥ, ᑭᓯᐊᓂ ᖃᖓᑕᓲᒃᑯᑦ 
ᐊᐅᓪᓚᕈᓐᓇᙱᑉᐸᑕ;   

iv. ᐃᓚᒋᔭᐅᔪᑦ ᐅᕝᕙᓘᓐᓃᑦ ᐸᖅᑭᔨᒋᔭᐅᔪᑦ ᐳᓛᕆᐊᖅᓯᒪᔪᑦ ᐋᓐᓂᐊᕕᖕᒥ 
ᑲᒪᒋᔭᐅᒋᐊᓕᖕᓄᑦ ᐊᐅᓪᓚᕈᓐᓇᕆᐊᓖᑦ ᐃᓄᑑᒐᓗᐊᕐᓗᑎᒃ 
ᒪᓕᒃᑎᖃᙱᒃᑲᓗᐊᕐᓗᑎᒃ, ᑭᓯᐊᓂ ᐊᓯᖅᑯᕝᕕᖃᙱᑉᐸᑦ, 
ᐊᖏᖅᑕᐅᔭᕆᐊᖃᕋᔭᖅᖢᓂᓗ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨᒧᑦ;    



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 7 24−ᖑᓪᓗᑎᒃ 

v. ᐊᐅᓪᓚᕐᓂᐊᖅᑐᓄᑦ ᐃᑲᔫᑎᑦ ᑭᒡᓕᖃᖅᑎᑕᐅᕗᑦ ᐅᓄᓛᖃᕐᓗᒍ ᐅᓪᓗᕐᓄᑦ 
7-ᓄᑦ ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ ᑎᓕᓯᔾᔪᑕᐅᔪᖅ ᓈᓴᐅᑎᓕᒃ 820 − 1 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᕐᒥᒃ;   

vi. ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:   
o ᖃᖓᑕᓲᖅ ᖃᖓᑕᓲᖃᕐᕕᒃᑯᑦ ᐃᑲᕐᕋᒥᒃ ᒪᓕᒃᑐᑦ 

ᒪᑭᒪᔾᔪᑎᓄᑦ ᒪᓕᒃᑐᒥᒃ ᖃᖓᑦᑕᐅᑎᑦ;  
o ᓵᑕᒃᑯᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ 

ᐊᑐᖅᑕᐅᖔᕈᓐᓇᕐᓗᑎᒃ ᐋᖅᑭᒃᑕᐅᓯᒪᔪᑦ ᐊᐅᓪᓚᕈᑎᓄᑦ;  
o ᓄᓇᒃᑯᑦ ᓇᕈᓇᒋᐊᖃᖅᐸᑕ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᐅᑉ 

ᓄᓇᒋᙱᑕᖓᓐᓃᑦᑐᓄᑦ;  
o ᐋᖅᑭᒃᑕᐅᔪᑦ ᓄᒃᑕᐅᑎᑦ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ 

ᐃᒡᓗᒥᒃ ᓇᔪᖅᑕᖓᓐᓂᙶᕐᓗᑎᒃ ᒥᑦᑕᕐᕕᖕᓄᓪᓗ;   
o ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑑᑉ ᒪᓕᒃᑎᖓ ᐊᔪᙱᑉᐸᑦ 

ᒪᓕᒡᓗᒍ ᐊᒡᒍᖅᓯᒪᓂᓕᒃ 6.4.  
vii. ᑐᔪᕐᒥᔾᔪᑏᑦ, ᓂᕆᔾᔪᑏᑦ, ᐊᓯᖏᓪᓗ ᐊᔪᖅᑎᑕᐅᙱᑦᑐᑦ ᐊᑭᓕᖅᓱᕆᐊᓖᑦ 

ᑭᒡᓕᖃᖅᑎᑕᐅᖃᑦᑕᔾᔮᙱᑦᑐᑦ ᐅᓄᓛᖃᕐᓗᒍ ᐅᓪᓗᕐᓄᑦ 7−ᓄᑦ ᒪᓕᒡᓗᒋᑦ 
ᐊᑭᒋᑎᑕᐅᔪᑦ ᐋᖅᑭᒃᑕᐅᓯᒪᔪᑦ ᑎᓕᓯᔾᔪᑎᓂᒃ ᓈᓴᐅᑖ 820-1 ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᐊᒐᕐᒥ.   

 
(b) ᐃᓐᓇᐃᑦ ᑲᒪᒋᔭᐅᔪᑦ ᐊᖏᕐᕋᕆᔭᐅᔪᓂᒃ 

i. ᐅᓪᓗᑦ 90 ᖄᖏᖅᑎᓪᓗᒋᑦ, ᐃᓐᓇᐃᑦ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ 
ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ ᐊᔪᖅᑎᑕᐅᙱᑦᑐᑦ ᐃᓚᖏᓐᓂᒃ 
ᐳᓛᖅᑕᐅᔪᓐᓇᕐᓗᑎᒃ ᐊᕐᕌᒍᓕᒫᒥ; 

ii. ᐃᓐᓇᐃᑦ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᐊᖏᕐᕋᕆᔭᐅᔪᒥᒃ ᖃᖓᑕᓲᒃᑯᑦ 
ᐊᐅᓪᓚᕈᓐᓇᙱᑉᐸᑕ, ᐃᒪᐃᓕᐅᖅᑕᐅᔪᓐᓇᖅᑐᑦ:  
o ᐊᑕᐅᓯᐊᕐᓗᑎᒃ ᐳᓛᖅᑕᐅᔪᓐᓇᕐᓗᑎᒃ ᒪᕐᕉᖕᓂᒃ 

ᐃᓚᖏᓐᓂᒃ ᐸᖅᑭᔨᖏᓐᓂᒡᓘᓐᓃᑦ ᐊᕐᕌᒍᓕᒫᕐᒥ 
ᐊᑕᐅᓯᐊᕐᓗᑎᒃ; ᐅᕝᕙᓘᓐᓃᑦ  

o ᐊᑕᐅᓯᐊᕐᓗᑎᒃ ᐳᓛᖅᑕᐅᔪᓐᓇᕐᓗᑎᒃ ᒪᕐᕉᖕᓂᒃ 
ᐃᓚᖏᓐᓂᒃ ᐸᖅᑭᔨᖏᓐᓂᒡᓘᓐᓃᑦ ᐊᕐᕌᒍᓕᒫᕐᒥ 
ᒪᕐᕈᐃᖅᓱᕐᓗᑎᒃ.   

iii. ᐊᐅᓪᓚᕐᓂᐊᕐᓗᓂ ᒪᓕᒋᐊᓖᑦ ᐃᓐᓇᕐᓄᑦ ᑲᒪᒋᔭᐅᒋᐊᓕᖕᓄᑦ 
ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ ᐃᑲᔪᖅᓱᐃᔾᔪᑕᐅᓇᓱᒃᐳᑦ ᐱᓇᔪᒍᑕᐅᔪᓄᑦ 
ᐃᓚᒌᓂᒡᓗ ᑲᑎᙵᑎᑦᑎᓇᓱᒃᑐᑦ, ᐃᓕᖅᑯᓯᕐᒥᓂᒃ, ᐊᒻᒪ ᓄᓇᖅᑲᑎᖏᓐᓄᑦ 
ᐊᒃᑐᐊᑎᑦᑏᓐᓇᕋᓱᒃᑐᑦ.   ᑕᐃᒪᐃᓐᓂᖏᓐᓄᑦ, ᐃᓐᓇᐃᑦ ᑲᒪᒋᔭᐅᒋᐊᓕᑦ 
ᐊᖏᕐᕋᕆᔭᐅᔪᓂᒃ ᐃᓂᖃᖅᑐᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔪᓐᓇᕐᓂᐊᖅᐳᑦ 
ᓄᓇᕗᒻᒥ, ᑭᓯᐊᓂ ᖃᖓᑕᓲᒃᑯᑦ ᐊᐅᓪᓚᕈᓐᓇᙱᑉᐸᑕ;   

iv. ᐃᓚᒋᔭᐅᔪᑦ ᐅᕝᕙᓘᓐᓃᑦ ᐸᖅᑭᔨᒋᔭᐅᔪᑦ ᐳᓛᕆᐊᖅᓯᒪᔪᑦ ᐋᓐᓂᐊᕕᖕᒥ 
ᑲᒪᒋᔭᐅᒋᐊᓕᖕᓄᑦ ᐊᐅᓪᓚᕈᓐᓇᕆᐊᓖᑦ ᐃᓄᑑᒐᓗᐊᕐᓗᑎᒃ 
ᒪᓕᒃᑎᖃᙱᒃᑲᓗᐊᕐᓗᑎᒃ, ᑭᓯᐊᓂ ᐊᓯᖅᑯᕝᕕᖃᙱᑉᐸᑦ, 
ᐊᖏᖅᑕᐅᔭᕆᐊᖃᕋᔭᖅᖢᓂᓗ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨᒧᑦ;    



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 8 24−ᖑᓪᓗᑎᒃ 

v. ᐊᐅᓪᓚᕐᓂᐊᖅᑐᓄᑦ ᐃᑲᔫᑎᑦ ᑭᒡᓕᖃᖅᑎᑕᐅᕗᑦ ᐅᓄᓛᖃᕐᓗᒍ ᐅᓪᓗᕐᓄᑦ 
7-ᓄᑦ ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ ᑎᓕᓯᔾᔪᑕᐅᔪᖅ ᓈᓴᐅᑎᓕᒃ 820 − 1 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᕐᒥᒃ;   

vi. ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:  
o ᖃᖓᑕᓲᖅ ᖃᖓᑕᓲᖃᕐᕕᒃᑯᑦ ᐃᑲᕐᕋᒥᒃ ᒪᓕᒃᑐᑦ 

ᒪᑭᒪᔾᔪᑎᓄᑦ ᒪᓕᒃᑐᒥᒃ ᖃᖓᑦᑕᐅᑎᑦ;  
o ᓵᑕᒃᑯᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ 

ᐊᑐᖅᑕᐅᖔᕈᓐᓇᕐᓗᑎᒃ ᐋᖅᑭᒃᑕᐅᓯᒪᔪᑦ ᐊᐅᓪᓚᕈᑎᓄᑦ;  
o ᓄᓇᒃᑯᑦ ᓇᕈᓇᒋᐊᖃᖅᐸᑕ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᐅᑉ 

ᓄᓇᒋᙱᑕᖓᓐᓃᑦᑐᓄᑦ;  
o ᐋᖅᑭᒃᑕᐅᔪᑦ ᓄᒃᑕᐅᑎᑦ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ 

ᐃᒡᓗᒥᒃ ᓇᔪᖅᑕᖓᓐᓂᙶᕐᓗᑎᒃ ᒥᑦᑕᕐᕕᖕᓄᓪᓗ;   
o ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑑᑉ ᒪᓕᒃᑎᖓ ᐊᔪᙱᑉᐸᑦ 

ᒪᓕᒡᓗᒍ ᐊᒡᒍᖅᓯᒪᓂᓕᒃ 6.4.  
vii. ᑐᔪᕐᒥᔾᔪᑏᑦ, ᓂᕆᔾᔪᑏᑦ, ᐊᓯᖏᓪᓗ ᐊᔪᖅᑎᑕᐅᙱᑦᑐᑦ ᐊᑭᓕᖅᓱᕆᐊᓖᑦ 

ᑭᒡᓕᖃᖅᑎᑕᐅᖃᑦᑕᔾᔮᙱᑦᑐᑦ ᐅᓄᓛᖃᕐᓗᒍ ᐅᓪᓗᕐᓄᑦ 7−ᓄᑦ ᒪᓕᒡᓗᒋᑦ 
ᐊᑭᒋᑎᑕᐅᔪᑦ ᐋᖅᑭᒃᑕᐅᓯᒪᔪᑦ ᑎᓕᓯᔾᔪᑎᓂᒃ ᓈᓴᐅᑖ 820-1 ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᐊᒐᕐᒥ.   
 

(c) ᑎᒍᐊᑐᓕᕆᓃᑦ 
i. ᓄᑕᕋᓛᑦ, ᓄᑕᖅᑲᑦ ᐊᒻᒪ ᒪᒃᑯᒃᑐᑦ ᐃᓄᓕᕆᔨᒃᑯᑎᒍᑦ ᑎᒍᐊᖅᑕᐅᑎᑕᐅᔪᑦ, 

ᐅᕝᕙᓘᓐᓃᑦ ᐊᑭᓕᖅᑐᖅᑕᐅᓗᑎᒃ ᑎᒍᐊᖅᑕᐅᕙᓪᓕᐊᔪᓄᑦ, 
ᐊᔪᖅᑎᑕᐅᙱᑦᑐᑦ ᑮᓇᐅᔭᓂᒃ ᐅᑎᖅᑎᑦᑎᔪᓐᓇᕐᓗᑎᒃ ᕿᑲᕆᐊᖅᓯᒪᓂᖅ 
ᐊᐅᓪᓚᕈᑎᓄᑦ, ᑲᓇᑕᒥ, ᐊᕐᕌᒍᓕᒫᒧᑦ;   

ii. ᑐᒃᓯᕋᐅᑎᑦ ᐃᓅᔪᓐᓇᐅᑎᑉ ᓇᓕᖅᑲᕐᓄᑦ, ᑲᓇᑕᐅᑉ ᓯᓚᑖᓄᐊᕈᓐᓇᐅᑎᒧᑦ 
ᐊᓯᖏᓐᓄᓪᓘᓐᓃᑦ ᐊᐅᓪᓚᕐᓂᐊᕐᓗᑎᒃ ᑎᑎᖅᑲᓄᑦ ᓄᑕᖅᑲᑦ 
ᐃᓄᓕᕆᔨᒃᑯᓐᓂ ᐅᕝᕙᓘᓐᓃᑦ ᐊᑭᓕᖅᓱᖅᑕᐅᓪᓗᑎᒃ 
ᑎᒍᐊᖅᑕᐅᕙᓪᓕᐊᔪᓄᑦ ᐱᓕᕆᐊᖑᔭᕆᐊᖃᖅᐳᑦ ᐸᖅᑭᔨᒋᔭᐅᔪᓄᑦ ᐃᒻᒪᖄ 
ᒪᕐᕉᒃ ᑕᖅᑮᒃ ᐊᐅᓪᓚᓚᐅᙱᓐᓂᖏᓐᓂᒃ, ᐃᑲᔫᓯᐊᕈᒪᒃᐸᑕ ᐊᑐᐊᒐᖅ 
ᒪᓕᒡᓗᒍ;  

iii. ᐊᐅᓪᓚᓚᐅᙱᓐᓂᖏᓐᓂᒃ, ᖃᖓᑦᑕᐅᑎᓄᑦ ᓇᓕᖅᑲᐃᑦ ᓄᑕᖅᑲᓄᑦ 
ᖃᖓᑦᑕᐅᑎᒃᓴᓄᑦ ᐸᕐᓇᒃᑕᐅᔪᑦ ᐊᒻᒪ ᖃᐅᔨᒋᐊᕐᕕᒃᓴᑦ ᑲᒪᒋᔭᐅᕝᕕᖕᒧᑦ 
ᖃᖓᑕᓲᒃᑯᑦ ᐊᐅᓪᓚᖅᑎᓪᓗᒋᑦ ᑐᓐᓂᖅᑯᑕᐅᒋᐊᖃᖅᑐᑦ ᐊᕕᒃᑐᖅᓯᒪᔪᓂᒃ 
ᑐᑭᒧᐊᒃᑎᑦᑎᔨᒧᑦ;   

iv. ᐊᕕᒃᑐᖅᓯᒪᔪᒥᒃ ᑐᑭᒧᐊᒃᑎᑦᑎᔨ ᐱᕙᒌᔭᕆᐊᖃᖅᐳᖅ ᑎᑎᖅᑲᒥᒃ 
ᐱᔪᓐᓇᖅᑎᑦᑎᔪᒥᒃ ᐊᔪᙱᑎᑦᑎᔾᔪᑎ ᓄᑕᖅᑲᒧᑦ ᖃᖓᑕᓲᒃᑯᑦ 
ᐊᐅᓪᓚᕐᓂᐊᖅᑐᒧᑦ, ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ 
ᐊᖏᖅᑕᐅᔪᒃᓴᙳᕐᓗᓂ;   

v. ᐃᓚᒌᑦ ᐱᓯᒪᒋᐊᖃᖅᐳᑦ ᑎᑎᖅᑲᒥᒃ ᐊᖏᖅᑕᐅᓯᒪᔪᒥᒃ ᐃᓄᓕᕆᔨᒃᑯᑦ 
ᑐᑭᒧᐊᒃᑎᑦᑎᔨᖓᓐᓂᒃ ᑎᓕᔭᐅᑎᓪᓗᒋᑦ ᓄᑕᕋᖅ ᐊᐅᓪᓚᓚᐅᙱᓐᓂᖓᓂᒃ, 
ᐃᑲᔪᖅᑕᐅᔾᔪᑎᑖᕈᒪᒃᐸᑕ ᐊᑐᐊᒐᖅ ᒪᓕᒡᓗᒍ;  

vi. ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:   
o ᐋᖅᑭᒃᑕᐅᓯᒪᓗᑎᒃ ᖃᖓᑕᓲᒃᑯᑦ ᐊᐅᓪᓚᕈᑎᒃᓴᑦ ᒪᑭᒪᔾᔪᑎᑦ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 9 24−ᖑᓪᓗᑎᒃ 

ᐊᑭᖏᑦ ᒪᓕᒡᑕᐅᓗᑎᒃ.   
(d) ᑎᒍᐊᙳᐊᕆᔭᐅᔪᑦ ᐊᐅᓪᓚᕆᐊᖃᓲᑦ 

i. ᑎᒍᐊᙳᐊᖃᖅᑐᑦ ᑎᒍᐊᙳᐊᖃᖅᑎᑕᐅᔪᑦ ᓄᑕᖅᑲᓂᒃ ᑲᒪᒋᔭᐅᔪᓂᒃ 
ᐃᓄᓕᕆᔨᒃᑯᓐᓄᑦ ᑮᓇᐅᔭᓂᒃ ᐅᑎᖅᑎᑦᑎᓇᓱᒍᓐᓇᖅᑐᑦ ᕿᑲᕆᐊᕐᓗᓂ 
ᓄᖅᑲᖓᔾᔪᑎᒃᓴᒧᑦ ᐊᑕᐅᓯᕐᒧᑦ ᑎᒍᐊᙳᐊᒥᓄᑦ, ᑲᓇᑕᒥ, ᐊᕐᕌᒍᓕᒫᒥ;   

ii. ᑐᒃᓯᕋᐅᑎᑦ ᐃᓅᕝᕕᖕᓄᑦ ᓇᓕᖅᑲᑦ, ᑲᓇᑕᐅᑉ ᓯᓚᑖᓄᐊᕈᓐᓇᐅᑎᑦ 
ᐊᓯᖏᓪᓗ ᐊᐅᓪᓚᕐᓂᐊᕐᓗᓂ ᑎᑎᖅᑲᑦ ᓄᑕᖅᑲᓄᑦ ᑎᒍᐊᙳᐊᕆᔭᐅᔪᓄᑦ 
ᐱᓕᕆᐊᖑᔭᕆᐊᖃᖅᐳᑦ ᑎᒍᐊᙳᐊᖅᑐᓕᕆᔨᒃᑯᓐᓂ ᐃᒻᒪᖄ ᒪᕐᕉᒃ ᑕᖅᑮᒃ 
ᐊᐅᓪᓚᓚᐅᙱᓐᓂᖏᓐᓂᒃ;  

iii. ᐊᐅᓪᓚᓚᐅᙱᓐᓂᖏᓐᓂᒃ, ᖃᖓᑦᑕᐅᑎᓄᑦ ᓇᓕᖅᑲᐃᑦ ᓄᑕᖅᑲᓄᑦ 
ᖃᖓᑦᑕᐅᑎᒃᓴᓄᑦ ᐸᕐᓇᒃᑕᐅᔪᑦ ᐊᒻᒪ ᖃᐅᔨᒋᐊᕐᕕᒃᓴᑦ ᑎᒍᐊᙳᐊᖃᖅᑎᒧᑦ 
ᖃᖓᑕᓲᒃᑯᑦ ᐊᐅᓪᓚᖅᑎᓪᓗᒋᑦ ᑐᓐᓂᖅᑯᑕᐅᒋᐊᖃᖅᑐᑦ ᐊᕕᒃᑐᖅᓯᒪᔪᓂᒃ 
ᑐᑭᒧᐊᒃᑎᑦᑎᔨᒧᑦ;  

iv. ᐊᕕᒃᑐᖅᓯᒪᔪᒥᒃ ᑐᑭᒧᐊᒃᑎᑦᑎᔨ ᐱᕙᒌᔭᕆᐊᖃᖅᐳᖅ ᑎᑎᖅᑲᒥᒃ 
ᐱᔪᓐᓇᖅᑎᑦᑎᔪᒥᒃ ᐊᔪᙱᑎᑦᑎᔾᔪᑎ ᓄᑕᖅᑲᒧᑦ ᖃᖓᑕᓲᒃᑯᑦ 
ᐊᐅᓪᓚᕐᓂᐊᖅᑐᒧᑦ, ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓐᓄᑦ 
ᐊᖏᖅᑕᐅᔪᒃᓴᙳᕐᓗᓂ;   

v. ᑎᑎᖅᑲᖅᑕᖃᕐᓗᓂ ᐱᔪᓐᓇᐅᑎᒥᒃ ᐃᓄᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓐᓂᒃ 
ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᒧᑦ ᑐᓐᓂᖅᑯᑕᐅᒋᐊᖃᖅᐳᑦ ᓄᑕᖅᑲᒥᒃ 
ᖃᖓᑕᓲᒃᑯᑦ ᐊᐅᓪᓚᖅᑐᖃᓚᐅᙱᓐᓂᖓᓂ;  

vi. ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:   
o ᐋᖅᑭᒃᑕᐅᓯᒪᓗᑎᒃ ᖃᖓᑕᓲᒃᑯᑦ ᐊᐅᓪᓚᕈᑎᒃᓴᑦ ᒪᑭᒪᔾᔪᑎᑦ 

ᐊᑭᖏᑦ ᒪᓕᒡᑕᐅᓗᑎᒃ.   
 

(e) ᐃᓚᒌᑦ ᐋᓐᓂᖅᓱᖅᑕᐅᓲᑦ ᐊᐅᓪᓚᖅᑎᑕᐅᓂᖏᑦ 
i. ᐃᓄᒃ ᐊᐅᓪᓚᕈᓐᓇᖅᐸᑦ ᐃᓚᖏᓐᓄᑦ ᐋᓐᓂᖅᓱᖅᑕᐅᖃᑦᑕᕐᓗᓂ 

ᕿᒫᕝᕕᓕᐊᕈᓐᓇᕐᓗᓂ, ᐊᖏᕐᕋᕆᔭᐅᔪᒧᐊᕈᓐᓇᕐᓗᓂ, ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᔪᒧᑦ ᐃᓂᒋᑎᑕᐅᔪᒧᑦ ᐃᒪᐃᑦᑕᕌᖓᑦ:   
o ᐃᓄᒃ ᖃᐅᔨᓴᖅᑕᐅᓯᒪᒃᐸᑦ ᐃᓄᓕᕆᔨᒃᑯᓐᓄᑦ 

ᐊᑦᑕᕐᓇᖅᑐᒦᓐᓂᕋᖅᑕᐅᓗᓂ ᐃᓚᖏᓐᓄᑦ 
ᐊᓐᓂᖅᓱᖅᑕᐅᓂᕐᒧᑦ;   

o ᐊᔪᕐᓇᖅᑐᖅᓯᐅᖅᐸᒃ ᐃᓚᒥᓄᑦ ᐋᓐᓂᖅᓱᖅᑕᐅᕙᒡᓗᓂ; 
ᐊᒻᒪᓗ/ᐅᕝᕙᓘᓐᓃᑦ  

o ᐊᑦᑕᕐᓇᖅᑐᒦᑦᑐᒻᒪᕆᐊᓗᒃᐸᑦ 
ᐋᓐᓂᖅᓱᖅᑕᐅᑐᐃᓐᓇᕆᐊᖃᕐᓗᓂ.  

ii. ᐊᑯᓂᐅᑎᒋᓂᐊ ᐃᓚᒌᓄᑦ ᐃᓂᖃᖅᑎᑕᐅᔪᖅ ᐃᓚᒌᓂᒃ 
ᐋᓐᓂᖅᓱᖅᑕᐅᓲᖑᓗᓂ, ᐊᖏᕐᕋᕆᔭᐅᔪᒦᑎᑕᐅᓗᓂ, ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᓗᓂ ᐃᓂᒃᓴᕆᑎᑕᐅᓗᓂ ᐊᑦᑕᕐᓇᙱᓪᓗᓂ 
ᓇᓗᓇᐃᖅᑕᐅᖃᑦᑕᕐᓂᐊᖅᐳᑦ ᐃᓄᓕᕆᔨᒃᑯᓐᓂ ᐊᒻᒪ ᐊᖓᔪᖅᑳᒧᑦ 
ᒪᓕᒡᓗᒋᑦ ᐱᑕᖃᖅᐸᒌᖅᑐᑦ ᖃᐅᔨᒪᔾᔪᑎᑦ ᐃᓄᖕᒧᑦ ᐱᔭᐅᒋᐊᓕᑦ ᒪᓕᒡᓗᒋᑦ;   

iii. ᐃᓄᒃ ᐊᒻᒪ ᐃᓚᖏᑦ ᐊᑕᐅᑦᑎᒃᑯᑦ ᐊᐅᓪᓚᕆᐊᖃᖅᐳᑦ;    
iv. ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:   

o ᖃᖓᑕᓲᖅ ᖃᖓᑕᓲᖃᕐᕕᒃᑯᑦ ᐃᑲᕐᕋᒥᒃ ᒪᓕᒃᑐᑦ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 10 24−ᖑᓪᓗᑎᒃ 

ᒪᑭᒪᔾᔪᑎᓄᑦ ᒪᓕᒃᑐᒥᒃ ᖃᖓᑦᑕᐅᑎᑦ;  
o ᓵᑕᒃᑯᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ 

ᐊᑐᖅᑕᐅᖔᕈᓐᓇᕐᓗᑎᒃ ᐋᖅᑭᒃᑕᐅᓯᒪᔪᑦ ᐊᐅᓪᓚᕈᑎᓄᑦ;  
o ᓄᓇᒃᑯᑦ ᓇᕈᓇᒋᐊᖃᖅᐸᑕ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᐅᑉ 

ᓄᓇᒋᙱᑕᖓᓐᓃᑦᑐᓄᑦ;  
o ᐋᖅᑭᒃᑕᐅᔪᑦ ᓄᒃᑕᐅᑎᑦ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ 

ᐃᒡᓗᒥᒃ ᓇᔪᖅᑕᖓᓐᓂᙶᕐᓗᑎᒃ ᒥᑦᑕᕐᕕᖕᓄᓪᓗ;   
o ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑑᑉ ᒪᓕᒃᑎᖓ ᐊᔪᙱᑉᐸᑦ 

ᒪᓕᒡᓗᒍ ᐊᒡᒍᖅᓯᒪᓂᓕᒃ 6.4.  
 

(f) ᐊᐅᓪᓚᕐᓂᐊᖅᑐᑦ ᑲᒪᒋᔭᐅᓲᖑᙱᑦᑐᑦ ᐃᓄᓕᕆᔨᒃᑯᓐᓂ ᐅᑯᐊ ᐱᔾᔪᑎᒋᔭᐅᓗᑎᒃ:  
i. ᐃᓚᒌᑦ ᐳᓛᕐᓂᐊᖅᑐᑦ ᑲᒪᒋᔭᐅᙱᓪᓗᑎᒡᓗ ᐃᓄᓕᕆᔨᒃᑯᓐᓄᑦ;  
ii. ᐃᓚᒌᑦ ᑲᑎᓪᓗᑎᒃ.   

ᑐᐊᕕᕐᓇᖅᑐᖃᖅᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐊᑭᓖᖃᑦᑕᕐᓂᐊᖅᐳᑦ ᖃᖓᑦᑕᐅᑎᓄᑦ ᐊᑭᖏᓐᓄᑦ ᐊᒻᒪ 
ᐃᑲᔫᑎᓄᑦ ᐊᑐᐊᒐᖅ ᒪᓕᒡᓗᒍ ᓄᓇᕗᒥᐅᑕᐅᙱᑦᑐᓄᑦ; ᑭᓯᐊᓂ, ᓄᓇᕗᒥᐅᑕᐅᙱᑦᑐᑦ 
ᐊᑭᓕᒐᒃᓴᖅᑖᖅᑎᑕᐅᓛᖅᑐᑦ ᐊᑕᖏᕐᓗᒍ ᐊᑭᖓᓐᓄᑦ ᓄᒃᑕᐅᑎᓄᑦ ᐊᑐᐃᓐᓇᕈᖅᑎᑕᐅᔪᓄᑦ.  
 
6.2 ᐋᓐᓂᐊᕕᖕᒥ ᑲᒪᒋᔭᐅᔪᑦ ᐊᒻᒪ ᐃᓚᒌᓄᑦ ᑲᒪᒋᔭᒃᓴᕆᔭᐅᔪᑦ  
ᐋᓐᓂᐊᕕᖕᒥ ᑲᒪᒋᔭᐅᔪᑦ ᐊᒻᒪ ᐃᓚᒌᑦ ᑲᒪᒋᔭᒃᓴᖏᑦ ᐋᖅᑭᒃᑕᐅᓯᒪᔪᑦ ᓈᒻᒪᒃᑐᓂᒃ ᐱᐅᓯᖃᖅᑐᓄᑦ, 
ᒥᒃᖠᒋᐊᕈᑕᐅᓇᓱᒃᖢᑎᒃ ᐊᒃᓱᕈᕐᓇᖅᑐᓂᒃ ᓴᖅᑭᓲᓂᒃ ᐊᐅᓪᓚᖅᐸᓪᓕᐊᑎᓪᓗᒋᑦ.  ᐅᓇ ᐊᒍᖅᓯᒪᓂᖓ 
ᐊᑐᖅᑕᐅᙱᑦᑐᓐᓇᖅᑐᖅ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᑲᒪᒋᔭᐅᔪᓄᑦ ᐃᓄᓕᕆᔨᒃᑯᑦ ᐅᕝᕙᓘᓐᓃᑦ 
ᐃᓐᓇᐃᑦ ᐸᖅᑭᔨᑦ ᐊᑐᐊᒐᖅ ᒪᓕᒡᓗᒍ .  

(a) ᑲᒪᒋᔭᐅᒋᐊᓕᖕᓄᑦ ᒪᓕᒃᑎᒋᔭᐅᔪᑦ ᐊᑎᓕᐅᕆᐊᖃᖅᐳᑦ ᐋᓐᓂᐊᕕᓕᐊᖅᑐᑦ ᑲᒪᒋᔭᐅᓂᐊᖅᑐᒧᑦ 
ᒪᓕᒃᑎᒋᔭᐅᓂᕐᒥᓂᒃ ᐊᖏᕈᑎᒥᒃ ᐅᐃᒍᖓ A  ᐊᐅᓪᓚᕐᓂᐊᖅᑐᑦ ᐅᓪᓗᐃᑦ ᖃᖓᑦᑕᐅᑎᑦ 
ᐋᖅᑭᒃᑕᐅᓚᐅᙱᓐᓂᖏᓐᓂᒃ;   

(b) ᖃᖓᑕᓲᒃᑯᑦ ᐊᐅᓪᓚᑲᑕᖕᓂᐊᖅᑐᑦ ᐊᑐᐊᒐᖅ ᒪᓕᒡᓗᒍ, ᐋᓐᓂᐊᕕᖕᒥ ᑲᒪᒋᔭᐅᔪᒃᓴᑦ ᐅᑯᓄᖓ 
ᑲᒪᒋᔭᒃᓴᖃᕐᓂᐊᖅᐳᑦ:   

i. ᑖᒃᑯᐊ ᐊᒡᒍᖅᓯᒪᓂᖏᑦ ᖃᐅᔨᒃᑲᐃᔾᔪᑕᐅᓂᐊᖅᐳᑦ ᐃᓄᓕᕆᔨᒃᑯᓐᓄᑦ 
ᑲᒪᒋᔭᐅᒋᐊᓕᒃᑯᑦ ᐊᐅᓪᓚᕈᓐᓇᙱᑳᓪᓚᒃᐸᑕ ᐅᕝᕙᓘᓐᓃᑦ 
ᐊᐅᓪᓚᕐᕕᒋᓂᐊᖅᑕᖓ ᐊᓯᔾᔨᖅᑕᐅᔭᕆᐊᖃᓕᖅᐸᑦ, ᐱᔾᔪᑕᐅᔪᓪᓗ 
ᑲᒪᒋᔪᓐᓇᙱᓪᓗᓂᒋᑦ;   

ii. ᓈᒻᒪᒃᑐᒥᒃ ᐱᕕᖃᖅᑎᑉᐸᒡᓗᒋᑦ ᓄᑕᖅᑲᑦ ᐊᒻᒪ ᐃᓐᓇᐃᑦ ᑲᒪᒋᔭᐅᔪᑦ 
ᐳᓛᕆᐊᖅᑕᖏᑦ ᐊᖏᖅᑕᐅᓯᒪᔪᖅ ᒪᓕᒡᓗᒍ ᐃᓄᓕᕆᔨᒃᑯᓐᓄᑦ ᐊᒻᒪ ᒫᓐᓇ 
ᐃᓄᓕᕆᔨᒋᔭᐅᔪᒧᑦ (ᓲᕐᓗ, ᐊᖏᕐᕋᕆᔭᐅᔪᖅ ᑲᒪᕝᕕᐅᔪᖅ, 
ᑎᒍᐊᙳᐊᖃᕐᕕᐅᔪᖅ);  

iii. ᐃᓂᒃᓴᓕᐅᖅᑕᐅᓯᒪᔪᓕᒫᑦ ᐋᖅᑭᒃᑕᐅᓯᒪᔪᑦ ᓄᑕᖅᑲᓄᑦ ᐅᕝᕙᓘᓐᓃᑦ 
ᐃᓐᓇᕐᒧᑦ ᑲᒪᒋᔭᐅᔪᑦ ᑕᐃᒪᐃᑦᑕᕆᐊᖃᕐᓂᖅ ᒪᓕᒡᓗᒍ;   

iv. ᒪᓕᒡᓗᒋᑦ ᖃᓄᐃᓕᐅᖁᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ 
ᒪᓕᒡᓗᒍ ᓄᑕᖅᑲᓄᑦ ᐃᓐᓇᕐᓄᓪᓗ ᑲᒪᒋᔭᐅᔾᔪᑎᑦ ᐸᕐᓇᐅᑎᓄᑦ;  

v. ᖃᐅᔨᓇᓱᒃᑕᐃᓐᓇᕆᕙᒡᓗᒋᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓕᒫᓄᑦ ᑭᓯᐊᓂ 
ᐊᔪᖅᑎᑕᐅᒑᖓᑦ ᑲᒪᒋᔭᐅᔫᑉ ᐊᐅᓚᑦᑐᓐᓇᙱᑕᖏᑦ;  

vi. ᒪᓕᒐᐃᑦ ᒪᓕᒡᓗᒋᑦ ᑐᔪᕐᒥᕕᖕᒥ ᐱᔾᔪᑎᖃᖅᑐᑦ;  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 11 24−ᖑᓪᓗᑎᒃ 

vii. ᐋᖓᔮᕐᓇᖅᑐᓄᑦ ᐱᑦᑕᐃᓕᒪᓂᖅ ᐊᑐᕐᓂᕐᓗᖕᓂᕐᒥᒃ ᐃᒥᐊᓗᖕᒧᑦ, 
ᓱᕐᕋᖕᓇᖅᑐᕐᒧᑦ, ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᑦ; ᐃᒥᐊᓗᖕᒧᑦ 
ᐋᖔᔮᖅᑐᑦ ᐊᒻᒪ ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᖅᑑᒪᔪᑦ;   

viii. ᐃᓚᐅᕙᙱᓪᓗᓂ ᐅᖃᕐᓂᕐᓗᒃᑐᓂᒃ ᐊᒻᒪ/ᐅᕝᕙᓘᓐᓃᑦ 
ᐋᓐᓂᖅᓯᕆᕙᙱᓪᓗᓂ,  ᓲᖑᓴᒡᔪᐊᖅᐸᙱᓪᓗᓂ, ᓂᙵᓗᐊᒧᑦ 
ᐃᓅᖃᑎᒥᓂᒃ ᐋᓐᓂᖅᓯᕆᓗᓂ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ 
ᓱᕋᒃᑎᕆᓗᓂ.  

(c) ᐃᓱᒪᓕᐅᕆᔪᖃᖅᐸᑦ ᑲᒪᒋᔭᐅᔪᖅ ᐱᓕᕆᐊᒃᓴᒥᓂᒃ ᐱᓕᕆᙱᓗᐊᕐᓂᖓᓂᒃ ᒪᓕᒡᓗᒍ 
ᐋᓐᓂᐊᕕᖕᒥ ᑲᒪᒋᔭᐅᔪᑉ ᐱᓕᕆᐊᒃᓴᖏᑦ ᐊᐅᓪᓚᕐᓂᐊᕐᓗᓂ ᐊᖏᖃᑎᒌᒍᑎᒥᒃ (ᐅᐃᒍᖓ A) 
ᓇᓗᓇᐃᖅᓯᒪᓂᖓᓗ ᒪᓕᒡᓗᒍ ᐅᐃᒍᖓ 6.2, ᐊᕕᒃᑐᖅᓯᒪᔪᒥᒃ ᑐᑭᒧᐊᒃᑎᑦᑎᔨ ᐊᓯᐊᓂᒡᓘᓐᓃᑦ 
ᐱᓕᕆᔨᒥᒃ ᑎᓕᔭᐅᓯᒪᔪᒥᒃ ᒥᓂᔅᑕᐅᑉ ᑐᒡᓕᐊᓄᑦ, ᐅᑯᓂᖓ ᓇᓕᐊᖕᓂᑐᐃᓐᓇᖅ ᐱᓕᕆᑎᑦᑎᓗᓂ:  

i. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᐊᔪᕐᓂᕋᖅᑕᐅᔪᓐᓇᖅᐳᖅ ᒫᓐᓇ ᐊᒻᒪ 
ᓯᕗᓂᒃᓴᒧᑦ ᐊᐅᓪᓚᕆᐊᒃᓴᖅ ᐊᑐᐊᒐᖅ ᒪᓕᒡᓗᒍ;  

ii. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᓇᖕᒥᓂᖅ ᐊᑭᓕᖅᓱᐃᖁᔭᐅᔪᓐᓇᖅᑐᖅ 
ᓇᖕᒥᓂᖅ ᐋᖅᑭᒃᑕᖏᓐᓂᒃ, ᐃᓚᒋᔭᐅᓗᑎᒃ ᑐᔪᕐᒥᔾᔪᑎᑦ, ᓂᕆᔾᔪᑎᑦ ᐊᒻᒪ 
ᓄᓇᒃᑯᑦ ᓄᒃᑕᐅᑎᑦ;   

iii. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᐊᑭᓖᖁᔭᐅᔪᓐᓇᖅᐳᖅ ᖃᓄᑐᐃᓐᓇᖅ 
ᐊᑭᓕᖅᓱᕆᐊᓕᖕᓄᑦ ᐊᒃᑐᐊᓂᓕᖕᓄᑦ ᖃᖓᑦᑕᐅᑎᑦ ᐊᓯᔾᔨᕈᑎᓄᑦ, 
ᐊᓯᔾᔨᖁᔭᐅᔪᖅ ᐊᒃᑐᐊᓂᖃᙱᑉᐸᑦ ᑐᐊᕕᕐᓇᖅᑐᓄᑦ ᐊᒻᒪ/ᐅᕝᕙᓘᓐᓃᑦ 
ᐱᓕᕆᐊᒃᓴᑦ ᑲᒪᔭᐅᔪᓐᓇᙱᑎᓪᓗᒋᑦ; ᐊᒻᒪ/ᐅᕝᕙᓘᓐᓃᑦ     

iv. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᑲᒪᒋᔭᒃᓴᖃᕈᓐᓇᕐᒥᔪᖅ ᖃᓄᑐᐃᓐᓇᖅ 
ᓱᕋᒃᑐᓄᑦ ᐋᓐᓂᖅᓱᖅᑕᐅᓂᒃᑯᑦ, ᓲᖑᓴᖕᓂᒃᑯᑦ ᐅᕝᕙᓘᓐᓃᑦ ᒪᓕᒐᕐᒥᒃ 
ᓱᕋᐃᓪᓗᑎᒃ ᐱᐅᓯᖃᖅᑐᓄᑦ.  

 
6.3 ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑦ ᒪᓕᒃᑎᖏᑦ   
ᒪᓕᒃᖢᒍ ᐊᒡᒍᖅᓯᒪᓂᓖᑦ 6.1. (a) (iv) ᐊᒻᒪ (b) (iv), ᐃᓚᒌᑦ ᐸᖅᑭᔨᒋᔭᐅᔪᓪᓘᓐᓃᑦ ᐳᓛᕆᐊᖅᑐᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓂᒃ ᐊᖏᕐᕋᕆᔭᐅᔪᒧᑦ ᖃᖓᑕᓲᒃᑯᑦ ᐊᐅᓪᓚᖃᑕᐅᔪᓐᓇᕆᐊᓕᑦ 
ᒪᓕᒃᑎᖃᙱᒃᑲᓗᐊᕐᓗᓂ, ᖃᓄᐃᑦᑐᐊᓘᒃᐸᑦ ᑭᓯᐊᓂ, ᐊᖏᖅᑕᐅᔭᕆᐊᖃᕐᓗᓂᓗ ᐊᐅᓚᑦᑎᔨᒧᑦ.   

(a) ᐃᓄᓕᕆᔨᒥᒃ, ᑐᓴᕋᓱᖃᑎᖃᖅᐸᒡᓗᓂ ᑲᒪᒋᔭᐅᒋᐊᓕᖕᒥᒃ ᐅᕝᕙᓘᓐᓃᑦ ᐸᖅᑭᔨᒥᒃ, 
ᑲᒪᒋᔭᐅᒋᐊᓕᖕᒥᒃ ᒪᓕᒃᑕᐅᖁᔨᔪᓐᓇᖅᑐᖅ ᐅᑯᓇᓂ ᓇᓕᐊᖕᓂᑐᐃᓐᓇᖅ ᒪᓕᒐᒃᓴᑦ ᒪᓕᒃᑕᐅᒃᐸᑕ:  

i. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᐃᓱᒪᒥᒍᑦ, ᐱᐅᓯᕐᒥᒍᑦ, ᐅᕝᕙᓘᓐᓃᑦ ᑎᒥᒥᒍᑦ 
ᖃᓄᐃᔾᔪᑎᖃᖅᑐᖅ/ᐊᒃᓱᕈᕐᓇᖅᑐᒃᑰᖅᑐᖅ ᖃᖓᑕᓲᒃᑯᓪᓗ 
ᖃᖓᑦᑕᕈᓐᓇᙱᓪᓗᓂ ᐊᓯᐊᒍᑦ ᐃᑲᔪᖅᑕᐅᙱᑉᐸᑕ;   

ii. ᐋᓐᓂᐊᕕᖕᒥᑦ ᑲᒪᒋᔭᐅᒋᐊᓕᒃ ᐃᓄᒃᑎᑐᑦᑕᐃᓐᓇᖅ ᐅᖃᐅᓯᓕᑦ;  
iii. ᐋᓐᓂᐊᕕᖕᓂ ᑲᒪᒋᔭᐅᒋᐊᓕᒃ 19 ᑐᖔᓂ ᐅᑭᐅᓕᒃ; ᑭᓯᐊᓂ ᐅᑭᐅᖏᑦ 

ᓈᒻᒪᒋᔭᐅᒃᐸᑕ ᐱᔪᓐᓇᖅᑎᑕᐅᒃᐸᑕᓗ ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨᒧᑦ 
ᐊᐅᓪᓚᕈᓐᓇᖅᑎᑕᐅᓗᑎᒃ ᒪᓕᒃᑎᖃᙱᒃᑲᓗᐊᕐᓗᑎᒃ;   

iv. ᐋᓐᓂᐊᕕᖕᒥ ᑲᒪᒋᔭᐅᔪᖅ ᐸᖅᑭᔨᐅᖁᔭᐅᓪᓗᓂ ᑎᓕᔭᐅᓯᒪᔪᖅ (ᐃᓄᖕᓄᑦ 
ᐅᕝᕙᓘᓐᓃᑦ ᐃᓛᒃᑰᖅᑐᒧᑦ ᐸᖅᑭᔨᒋᔭᐅᔪᒧᑦ); ᑭᓯᐊᓂ ᐊᖏᖅᑕᐅᒃᐸᑦ 
ᓈᒻᒪᒃᑐᒥᒃ ᐸᖅᑭᔨᒥᒃ ᑲᒪᒋᔭᐅᔪᒃᓴᖅ ᐊᐅᓪᓚᕈᓐᓇᖅᑎᑕᐅᓗᓂ 
ᒪᓕᒃᑎᖃᙱᒃᑲᓗᐊᕐᓗᓂ;  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 12 24−ᖑᓪᓗᑎᒃ 

v. ᐊᑕᐅᓯᖅ ᐃᓐᓇᖅ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᒧᑦ 
ᒪᓕᒃᑎᙳᖅᑎᑕᐅᔪᓐᓇᖅᑐᖅ ᑲᑎᙵᔪᓄᑦ ᓄᑕᖅᑲᓄᑦ 
ᑕᐃᒪᐃᑦᑕᕆᐊᖃᕌᖓᑦ.   

(b) ᐋᓐᐊᓂᕕᖕᒥ ᑲᒪᒋᔭᐅᔭᖅᑐᖅᑑᑉ ᒪᓕᒃᑎᒃᑲᓐᓂᐊᑕ ᐊᐃᑉᐸᖓ  
i. ᐋᓐᓂᐊᕕᖕᒥ ᑲᒪᒋᔭᐅᔪᖅ ᑎᒃᑯᐊᖅᑕᐅᓯᒪᒃᐸᑦ 

ᐱᔭᕆᐊᖃᓪᓚᕆᒃᑐᒦᓐᓂᕋᖅᓯᒪᓗᓂ, ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨ 
ᐊᓯᐊᓘᓐᓃᑦ ᑎᓕᔭᐅᓯᒪᔪᖅ ᐊᖏᖅᓯᑐᐃᓐᓇᕆᐊᖃᖅᐳᖅ ᒪᕐᕉᖕᓂ 
ᒪᓕᒃᑎᒃᓴᖏᓐᓂᒃ.  

6.4 ᐋᓐᓂᐊᕐᕕᓕᐊᖅᑐᒧᑦ ᒪᓕᒃᑎᐅᔪᓐᓇᖅᑐᑦ 
(a) ᐃᓄᐃᑦ ᒪᓕᒃᑎᐅᔪᓐᓇᖅᐳᑦ ᐅᑯᓂᖓ ᑭᓯᐊᓂ ᑕᒪᐃᓐᓂᒃ ᒪᓕᒋᐊᖃᖅᑐᑦ:  

i. ᐃᓄᒃ ᐃᓐᓇᐅᓗᓂ ᐃᓐᓇᕐᕙᓲᓗᓂᓘᓐᓃᑦ ᐊᖓᔪᖅᑳᖑᓗᓂ ᐅᕝᕙᓘᓐᓃᑦ 
ᐸᖅᑭᔨᐅᓗᓂ ᐋᓐᓂᐊᕕᖕᒧᑦ ᑲᒪᔨᒋᔭᐅᔪᒧᑦ;  

ii. ᖄᓐᓂᖃᕕᖕᒧᑦ ᑲᒪᒋᔭᐅᒋᐊᓕᒃ ᓄᑕᕋᓛᖑᒃᐸᑦ ᓄᑕᕋᐅᒃᐸᓪᓘᓐᓃᑦ, 
ᑲᒪᒋᔭᐅᔫᑉ ᒪᓕᒃᑎᐊ ᐃᓱᒪᓕᐅᕆᔪᓐᓇᖅᐳᖅ ᑲᒪᒋᐅᒋᐊᓕᒃ 
ᑭᒡᒐᖅᑐᕐᓗᓂᐅᒃ, ᑕᐃᒪᐃᑦᑕᕆᐊᖃᖅᐸᑦ;  

iii. ᐃᓄᒃ ᐊᖏᖅᓯᒪᓗᓂ ᐊᑎᓕᐅᕐᓗᓂᓗ ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᒧᑦ 
ᒪᓕᒃᑎᒋᔭᐅᓗᓂ ᐊᐅᓪᓚᕐᓂᐊᖅᑐᑦ ᐊᖏᖃᒌᒍᑖ (ᐅᐃᒍᖓ B) 
ᐊᖏᕐᓗᓂᓗ ᑲᒪᒋᓂᐊᕐᓂᕋᕐᓗᓂᒋᑦ ᓇᓗᓇᐃᖅᓯᒪᔪᑦ ᐊᒡᒍᖅᓯᒪᓂᓕᒃ 6.7-
ᒥ;  

iv. ᐃᓄᒃ ᑲᒪᒋᔭᖄᓂᒃᐳᖅ ᑲᒪᒋᔭᒃᓴᓂᒃ ᐋᖅᑭᒃᑕᐅᓯᒪᔪᓂᒃ ᑲᒪᒋᔭᐅᒋᐊᓕᑦ 
ᐊᐅᓪᓚᕐᓂᐊᖅᑎᓪᓗᒍ ᐊᖏᖃᑎᒌᒍᑎᒥᒃ (ᐅᐃᒍᖓ A) ᐋᓐᓂᐊᕕᖕᒥ 
ᑲᒪᒋᔭᐅᓂᐊᖅᑑᓪᓗ ᒪᓕᒃᑎᖓᑕ ᐊᐅᓪᓚᕐᓂᐊᕐᓗᑎᒃ ᐊᖏᖃᑎᒌᒍᑖ 
(ᐅᐃᒍᖓ B) ᑭᖑᓪᓕᕐᒥ ᖃᖓᑕᓂᕆᓛᖅᑕᒥᓂᒃ;   

v. ᐅᖃᐅᓯᕐᒧᑦ ᑐᓗᖅᑕᕈᑎᑕᖃᕌᖓᑦ ᑲᒪᒋᔭᐅᒋᐊᓕᖕᒧᑦ, ᐃᓄᒃ 
ᐅᖃᓪᓚᒋᐊᖃᕆᔭᐅᓂᐊᖅᐳᖅ ᑕᒪᐃᓐᓂᒃ ᐃᓄᒃᑐᑦ ᐊᒻᒪ ᖃᓪᓗᓈᑐᑦ.  

(b) ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑐᑦ ᒪᓕᒃᑎᖏᑦ ᓄᑕᕋᓛᒡᒋᕆᐊᖃᙱᑦᑐᑦ, ᑭᓯᐊᓂ 
ᐊᓯᖅᑯᕝᕕᖃᙱᑉᐸᑦ ᐊᖏᖅᑕᐅᓯᒪᒃᐸᓪᓗ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᒧᑦ.   

6.5 ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑑᑉ ᒪᓕᒃᑎᖓᑕ ᐃᑲᔫᑎᒃᓴᖏᑦ  
(a) ᐊᐅᓪᓚᕐᓂᐊᖅᑐᓄᑦ ᐃᑲᔫᑎᑦ ᐊᑐᐊᒐᕐᒥ ᑭᒡᓕᖃᖅᑎᑕᐅᕗᑦ ᐅᓄᓛᖃᕐᓗᑎᒃ ᐅᓪᓗᕐᓂᒃ 7-ᓂᒃ 

ᒪᓕᒡᓗᒋᑦ ᐋᖅᑭᒃᑕᐅᓯᒪᔪᑦ ᑎᓕᓯᔾᔪᑕᐅᔪᖅ ᓈᓴᐅᑎᓕᒃ 820 − 1 ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐊᑐᐊᒐᕐᒥᒃ;   

(b) ᐊᐅᓪᓚᕐᓂᐊᕐᓗᓂ ᐃᑲᔫᑎᑦ ᐅᑯᐊᖑᕗᑦ:   
i. ᐊᐅᓪᓚᕐᓂᐊᕐᓗᓂ ᓄᒃᑕᐅᑎᒃᓴᑦ ᐊᔪᖅᑎᑕᐅᙱᑦᑐᓄᑦ ᐋᓐᓂᐊᕕᓕᐊᖅᑐᑉ 

ᑲᒪᒋᔭᐅᔫᑉ ᒪᓕᒃᑎᒃᓴᖏᑦ:  
o ᖃᖓᑕᓲᖅ ᖃᖓᑕᓲᖃᕐᕕᒃᑯᑦ ᐃᑲᕐᕋᒥᒃ ᒪᓕᒃᑐᑦ 

ᒪᑭᒪᔾᔪᑎᓄᑦ ᒪᓕᒃᑐᒥᒃ ᖃᖓᑦᑕᐅᑎᑦ;  
o ᓵᑕᒃᑯᑦ ᖃᖓᑕᓲᑦ ᐊᑭᓕᒐᕐᓂᕌᖓᑕ 

ᐊᑐᖅᑕᐅᖔᕈᓐᓇᕐᓗᑎᒃ ᐋᖅᑭᒃᑕᐅᓯᒪᔪᑦ ᐊᐅᓪᓚᕈᑎᓄᑦ;  
o ᓄᓇᒃᑯᑦ ᓇᕈᓇᒋᐊᖃᖅᐸᑕ ᑲᒪᒋᔭᐅᒋᐊᓕᐅᑉ 

ᓄᓇᒋᙱᑕᖓᓐᓃᑦᑐᓄᑦ;  
o ᐋᖅᑭᒃᑕᐅᔪᑦ ᓄᒃᑕᐅᑎᑦ ᑲᒪᒋᔭᐅᒋᐊᓕᖕᓄᑦ ᐃᒡᓗᒥᒃ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 13 24−ᖑᓪᓗᑎᒃ 

ᓇᔪᖅᑕᖓᓐᓂᙶᕐᓗᑎᒃ ᒥᑦᑕᕐᕕᖕᒧᓪᓗ;  
ii. ᑐᔪᕐᒥᔾᔪᑎᑦ ᐊᒻᒪ ᓂᕆᔾᔪᑎᑦ ᓄᓇᕗᑦ ᒐᕙᒪᒃᑯᓐᓂ ᐊᑭᒋᑎᑕᖏᑦ 

ᐊᖏᖅᑕᐅᓯᒪᔪᑦ ᑮᓇᐅᔭᓕᐅᕋᓱᐊᖅᑐᑦ ᑐᔪᕐᒥᕕᖕᓄᑦ ᒪᓕᒡᓗᒍ ᑎᓕᓯᔾᔪᑎ 
ᓈᓴᐅᑎᓕᒃ 820 - 1 ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐊᑐᐊᒐᕐᒥ.  

(c) ᑐᒃᓯᕋᐅᑦ ᑲᒪᒋᔭᐅᒋᐊᓕᖕᒧᑦ ᒪᓕᒃᑎᐅᑉ ᐃᑲᔫᑎᒃᓴᖏᑦ ᐅᓪᓗᑦ 7 ᐅᖓᑖᓄᐊᖁᔭᐅᖕᒪᖔᑦ 
ᐃᓱᒪᒋᔭᐅᓂᐊᖅᐳᑦ ᑭᓯᐊᓂ ᖃᓄᐃᑦᑑᒑᖓᑦ ᐋᖅᑭᒃᑕᐅᓯᒪᔪᑦ ᐊᒎᖅᓯᒪᓂᓕᒃ 6.11−ᒦᑦᑐᑦ 
ᒪᓕᒡᓗᒋᑦ ᐊᖏᖅᑕᐅᓯᒪᔪᓪᓗ ᐊᕕᒃᑐᖅᓯᒪᔪᒥ ᑐᑭᒧᐊᒃᑎᑦᑎᔨᒧᑦ.    

 
6.6 ᐋᓐᓂᐊᕕᖕᒥ ᑲᒪᒋᔭᐅᒋᐊᓕᑉ ᒪᓕᒃᑎᖓᓄᑦ ᐊᖏᖅᑕᐅᓂᐊᖅᑐᑦ  

(a) ᐃᓄᓕᕆᔨᒃᑯᑦ ᑲᒪᒋᔭᐅᓂᐊᖅᑐᒥᒃ ᒪᓕᒃᑕᐅᖁᔨᔪᓐᓇᖅᐳᑦ ᑎᑎᖅᑲᑎᒍᑦ, ᐊᕕᒃᑐᖅᓯᒪᔪᑦ 
ᐊᐅᓚᑦᑎᔨᒧᑦ.   

(b) ᑐᒃᓯᕋᐅᓯᐅᑦ ᐃᓚᓕᐅᔾᔨᓯᒪᔭᕆᐊᖃᖅᐳᖅ ᐱᔾᔪᑕᐅᔪᒥᒃ ᐅᕝᕙᓘᓐᓃᑦ ᑐᑭᓯᓇᖅᓯᑎᓪᓗᒍ 
ᐋᓐᓂᐊᕕᓕᐊᖅᑐᖅ ᐃᑲᔪᖅᑕᐅᒋᐊᓕᒃ ᒪᓕᒃᑎᖃᕆᐊᖃᕐᒪᖔᑦ;   

(c) ᓄᓇᕗᒻᒥ ᐃᓄᓕᕆᔨᒃᑯᑦ ᑐᓴᖅᑎᑦᑎᓂᐊᖅᐳᑦ ᑲᒪᒋᔭᐅᒋᐊᓕᖕᓂᒃ ᐅᕝᕙᓘᓐᓃᑦ ᐸᖅᑭᔨᒥᒃ 
ᖃᓄᑐᐃᓐᓇᖅ ᐃᓱᒪᓕᐅᕈᑕᐅᔪᒥᒃ ᑲᒪᒋᔭᐅᒋᐊᖃᖅᑑᑉ ᐊᐅᓪᓚᕐᓂᐊᕐᓗᓂ ᒪᓕᒃᑎᒃᓴᖏᓐᓂᒃ;  

(d) ᐋᓐᓂᐊᕕᓕᐊᖅᑐᒧᑦ ᑲᒪᒋᔭᐅᓂᐊᖅᑑᑉ ᒪᓕᒃᑎᒋᓂᐊᖅᑕᖓ ᐊᖏᖅᑕᐅᑐᐃᓐᓇᕆᐊᓕᒃ ᐃᓚᖓᒍᑦ, 
ᐅᕝᕙᓘᓐᓃᑦ ᑲᒪᒋᔭᐅᓂᐊᖅᑐᖅ ᐊᐅᓪᓚᖅᓯᒪᓂᓕᒫᖓᓂᒃ;  

(e) ᐊᐃᑉᐸᖓ ᐋᓐᓂᐊᕕᓕᐊᖅᑐᒧᑦ ᑲᒪᒋᔭᐅᓂᐊᖅᑑᑉ ᒪᓕᒃᑎᒃᓴᖓᓂᒃ ᐱᑕᖃᑐᐃᓐᓇᕆᐊᖃᖅᐳᖅ 
ᐱᔭᕆᐊᖃᓪᓚᕆᒃᑐᓄᑦ ᑲᒪᒋᔭᐅᒋᐊᓕᖕᓄᑦ, ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨ ᐅᖃᑐᐊᖅᐸᑦ.  
ᐋᓐᓂᐊᕕᓕᐊᖅᑑᑉ ᑲᒪᒋᔭᐅᒋᐊᓕᐅᑉ ᐊᐃᑉᐸᖓ ᒪᓕᒃᑎᒃᓴᖓᑕ ᑐᒃᓯᕋᐅᑎᖏᑦ 
ᕿᒥᕐᕈᔭᐅᖃᑦᑕᕐᓂᐊᖅᐳᑦ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᓄᑦ.     

 
6.7 ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑑᑉ ᒪᓕᒃᑎᖏᑕ ᐱᓕᕆᐊᒃᓴᖏᑦ  

(a) ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᒪᓕᒃᑎᒋᔭᐅᔪᑦ ᐊᑎᓕᐅᕆᐊᖃᖅᐳᑦ ᑲᒪᒋᔭᐅᓂᐊᖅᑐᒧᑦ 
ᒪᓕᒃᑎᒋᔭᐅᓂᕐᒥᓂᒃ ᐊᖏᕈᑎᒥᒃ ᐅᐃᒍᖓ B ᐊᐅᓪᓚᕐᓂᐊᖅᑐᑦ ᐅᓪᓗᐃᑦ ᖃᖓᑦᑕᐅᑎᑦ 
ᐋᖅᑭᒃᓱᖅᑕᐅᓚᐅᙱᓐᓂᖏᓐᓂᒃ;  

(b) ᐋᓐᓂᐊᕕᖕᒥ ᑲᒪᒋᔭᐅᓂᐊᖅᑐᖅ ᐊᐅᓪᓚᖅᑐᒥᒃ ᒪᓕᒃᑎᐅᓪᓗᓂ, ᒪᓕᒃᑎᑦ ᐅᑯᓂᖓ 
ᑲᒪᒋᔭᒃᓴᖃᕐᓂᐊᖅᐳᑦ:   

i. ᑖᒃᑯᐊ ᐊᒡᒍᖅᓯᒪᓂᖏᑦ ᖃᐅᔨᒃᑲᐃᔾᔪᑕᐅᓂᐊᖅᐳᑦ ᐃᓄᓕᕆᔨᒃᑯᓐᓄᑦ 
ᑲᒪᒋᔭᐅᒋᐊᓕᒃᑯᑦ ᐊᐅᓪᓚᕈᓐᓇᙱᑳᓪᓚᒃᐸᑕ ᐅᕝᕙᓘᓐᓃᑦ 
ᐊᐅᓪᓚᕐᕕᒋᓂᐊᖅᑕᖓ ᐊᓯᔾᔨᖅᑕᐅᔭᕆᐊᖃᖅᐸᑦ, ᐱᔾᔪᑕᐅᔪᓪᓗ 
ᑲᒪᒋᔪᓐᓇᙱᓪᓗᓂᒋᑦ;   

ii. ᓈᒻᒪᒃᑐᒥᒃ ᐱᕕᖃᖅᑎᑉᐸᒡᓗᒋᑦ ᓄᑕᖅᑲᑦ ᐊᒻᒪ ᐃᓐᓇᐃᑦ ᑲᒪᒋᔭᐅᔪᑦ 
ᒪᓕᒃᑕᖏᑦ ᐊᖏᖅᑕᐅᓯᒪᔪᖅ ᒪᓕᒡᓗᒍ ᐃᓄᓕᕆᔨᒃᑯᓐᓄᑦ ᐊᒻᒪ ᒫᓐᓇ 
ᐃᓄᓕᕆᔨᒋᔭᐅᔪᒧᑦ (ᓲᕐᓗ, ᐊᖏᕐᕋᕆᔭᐅᔪᖅ ᑲᒪᕝᕕᐅᔪᖅ, 
ᑎᒍᐊᙳᐊᖃᕐᕕᐅᔪᖅ);  

iii. ᐃᓂᒃᓴᓕᐅᖅᑕᐅᓯᒪᔪᓕᒫᑦ ᐋᖅᑭᒃᑕᐅᓯᒪᔪᑦ ᓄᑕᖅᑲᓄᑦ ᐅᕝᕙᓘᓐᓃᑦ 
ᐃᓐᓇᕐᒧᑦ ᑲᒪᒋᔭᐅᔪᑦ ᑕᐃᒪᐃᑦᑕᕆᐊᖃᕐᓂᖅ ᒪᓕᒡᓗᒍ;   

iv. ᒪᓕᒡᓗᒋᑦ ᖃᓄᐃᓕᐅᖁᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ 
ᒪᓕᒡᓗᒍ ᓄᑕᖅᑲᓄᑦ ᐃᓐᓇᕐᓄᓪᓗ ᑲᒪᒋᔭᐅᔾᔪᑎᑦ ᐸᕐᓇᐅᑎᓄᑦ;  

v. ᖃᐅᔨᓇᓱᒃᑕᐃᓐᓇᕆᕙᒡᓗᒋᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓕᒫᓄᑦ ᑭᓯᐊᓂ 
ᐊᔪᖅᑎᑕᐅᒑᖓᑦ ᐋᓐᓂᐊᕕᖕᒥ ᑲᒪᒋᔭᐅᔫᑉ ᐊᐅᓚᑦᑐᓐᓇᙱᑕᖏᑦ;  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 14 24−ᖑᓪᓗᑎᒃ 

vi. ᒪᓕᒐᐃᑦ ᒪᓕᒡᓗᒋᑦ ᑐᔪᕐᒥᕕᖕᒥ ᐱᔾᔪᑎᖃᖅᑐᑦ;  
vii. ᐋᖓᔮᕐᓇᖅᑐᓄᑦ ᐱᑦᑕᐃᓕᒪᓂᖅ ᐊᑐᕐᓂᕐᓗᖕᓂᕐᒥᒃ ᐃᒥᐊᓗᖕᒧᑦ, 

ᓱᕐᕋᖕᓇᖅᑐᕐᒧᑦ, ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᑦ; ᐃᒥᐊᓗᖕᒧᑦ 
ᐋᖔᔮᖅᑐᑦ ᐊᒻᒪ ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᖅᑑᒪᔪᑦ;   

viii. ᐃᓚᐅᕙᙱᓪᓗᓂ ᐅᖃᕐᓂᕐᓗᒃᑐᓂᒃ ᐊᒻᒪ/ᐅᕝᕙᓘᓐᓃᑦ 
ᐋᓐᓂᖅᓯᕆᕙᙱᓪᓗᓂ,  ᓲᖑᓴᒡᔪᐊᖅᐸᙱᓪᓗᓂ, ᓂᙵᓗᐊᒧᑦ 
ᐃᓅᖃᑎᒥᓂᒃ ᐋᓐᓂᖅᓯᕆᓗᓂ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ 
ᓱᕋᒃᑎᕆᓗᓂ.  

(c) ᐃᓱᒪᓕᐅᕆᔪᖃᖅᐸᑦ ᑲᒪᒋᔭᐅᔪᖅ ᐱᓕᕆᐊᒃᓴᒥᓂᒃ ᐱᓕᕆᙱᓗᐊᕐᓂᖓᓂᒃ ᒪᓕᒡᓗᒍ ᑲᒪᒋᔭᐅᔪᑉ 
ᐱᓕᕆᐊᒃᓴᖏᑦ ᐊᐅᓪᓚᕐᓂᐊᕐᓗᓂ ᐊᖏᖃᑎᒌᒍᑎᒥᒃ (ᐅᐃᒍᖓ B) ᓇᓗᓇᐃᖅᓯᒪᓗᓂᓗ ᒪᓕᒡᓗᒍ 
ᐊᒎᖅᓯᒪᓂᓕᒃ 6.7, ᐊᕕᒃᑐᖅᓯᒪᔪᒥᒃ ᑐᑭᒧᐊᒃᑎᑦᑎᔨ ᐊᓯᐊᓂᒡᓘᓐᓃᑦ ᐱᓕᕆᔨᒥᒃ ᑎᓕᔭᐅᓯᒪᔪᒥᒃ 
ᒥᓂᔅᑕᐅᑉ ᑐᒡᓕᐊᓄᑦ, ᐅᑯᓂᖓ ᓇᓕᐊᖕᓂᑐᐃᓐᓇᖅ ᐱᓕᕆᑎᑦᑎᓗᓂ:  

i. ᐃᑲᔪᖅᑕᐅᒋᐊᓕᒃ ᐊᔪᕐᓂᕋᖅᑕᐅᔪᓐᓇᖅᐳᖅ ᒫᓐᓇ ᐊᒻᒪ ᓯᕗᓂᒃᓴᒧᑦ 
ᐊᐅᓪᓚᕆᐊᒃᓴᖅ ᒪᓕᒋᐊᓕᖕᓄᑦ ᐱᓕᕆᐊᒃᓴᕆᔭᐅᔪᑦ ᒪᓕᒡᓗᒋᑦ;  

ii. ᑲᒪᒋᔭᐅᒋᐊᓕᒃ ᓇᖕᒥᓂᖅ ᐊᑭᓕᖅᓱᐃᖁᔭᐅᔪᓐᓇᖅᑐᖅ ᓇᖕᒥᓂᖅ 
ᐋᖅᑭᒃᑕᖏᓐᓂᒃ, ᐃᓚᒋᔭᐅᓗᑎᒃ ᑐᔪᕐᒥᔾᔪᑎᑦ, ᓂᕆᔾᔪᑎᑦ ᐊᒻᒪ ᓄᓇᒃᑯᑦ 
ᓄᒃᑕᐅᑎᑦ;   

iii. ᐋᓐᓂᐊᕕᖕᒥ ᑲᒪᒋᔭᐅᒋᐊᓕᒃ ᐊᑭᓖᖁᔭᐅᔪᓐᓇᖅᐳᖅ ᖃᓄᑐᐃᓐᓇᖅ 
ᐊᑭᓕᖅᓱᕆᐊᓕᖕᓄᑦ ᐊᒃᑐᐊᓂᓕᖕᓄᑦ ᖃᖓᑦᑕᐅᑎᑦ ᐊᓯᔾᔨᕈᑎᓄᑦ, 
ᐊᓯᔾᔨᖁᔭᐅᔪᖅ ᐊᒃᑐᐊᓂᖃᙱᑉᐸᑦ ᑐᐊᕕᕐᓇᖅᑐᓄᑦ ᐊᒻᒪ/ᐅᕝᕙᓘᓐᓃᑦ 
ᐱᓕᕆᐊᒃᓴᑦ ᑲᒪᔭᐅᔪᓐᓇᙱᑎᓪᓗᒋᑦ; ᐊᒻᒪ/ᐅᕝᕙᓘᓐᓃᑦ     

iv. ᑲᒪᒋᔭᐅᒋᐊᓕᒃ ᑲᒪᒋᔭᒃᓴᖃᕈᓐᓇᕐᒥᔪᖅ ᖃᓄᑐᐃᓐᓇᖅ ᓱᕋᒃᑐᓄᑦ 
ᐋᓐᓂᖅᓱᖅᑕᐅᓂᒃᑯᑦ, ᓲᖑᓴᖕᓂᒃᑯᑦ ᐅᕝᕙᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᐅᓯᖃᖅᑐᓄᑦ.  

 
6.8 ᐊᑭᓖᔾᔪᑕᐅᓂᑯᒥᒃ ᐅᑎᖅᑎᑦᑎᓂᖅ  
ᐊᔪᕐᓇᙱᑦᑕᕌᖓᑦ, ᐊᔪᖅᑎᑕᐅᙱᑦᑐᑦ ᑐᒃᓯᕋᐅᑎᑦ ᐊᑭᓖᔾᔪᑕᐅᓂᑯᓄᑦ ᐅᑎᖅᑎᑕᐅᔾᔪᑎᒃᓴᑦ 
ᑐᓐᓂᖅᑯᑕᐅᒋᐊᖃᖅᐳᑦ ᐃᓄᓕᕆᔨᒃᑯᓐᓄᑦ ᐱᓕᕆᐊᖑᔪᒃᓴᐅᓗᑎᒃ ᐱᓕᕆᑎᑦᑎᔨᒋᔭᐅᔪᒧᑦ ᐊᕕᒃᑐᖅᓯᒪᔪᓂᒃ 
ᑎᑎᕋᕐᕕᖕᒥ.  
 
6.9 ᓄᑕᕋᓛᑦ ᐊᐅᓪᓚᕆᐊᖃᖅᑐᑦ   

(a) ᓄᑕᕋᓛᖅ ᐊᐅᓪᓚᕆᐊᖃᖅᑐᖅ ᐃᓅᓯᕐᒥᓄᑦ ᐊᑦᑕᕐᓇᖅᑐᒦᙱᑐᐊᖅᐸᑦ, ᒪᓕᒡᓗᒋᓪᓗ 
ᐊᒡᒍᖅᓯᒪᓂᓕᑦ 6.4(b) ᐊᒻᒪ 6.10, ᓄᑕᕋᓛᖅ ᐱᖃᑎᒋᔭᐅᔪᓐᓇᖅᐳᖅ ᐊᖓᔪᖅᑳᒥᓄᑦ, 
ᐸᖅᑭᔨᒥᓄᑦ, ᐅᕝᕙᓘᓐᓃᑦ ᒪᓕᒃᑎᒥᓄᑦ ᐊᐅᓪᓚᖅᐸᓪᓕᐊᑎᓪᓗᒋᑦ ᑖᒃᑯᐊ ᐊᑐᐊᒐᐃᑦ ᐊᑐᕐᓗᒋᑦ;   

(b) ᓄᑕᖅᑲᑦ ᐊᔪᙱᑦᑐᑦ ᑲᒪᔨᒋᔭᐅᔪᓐᓇᕐᓗᑎᒃ ᐊᖓᔪᖅᑳᕆᔭᐅᓗᑎᒃ ᐅᕝᕙᓘᓐᓃᑦ ᐸᖅᑭᔨᒋᔭᐅᓗᑎᒃ.  
 

 
6.10 ᐊᖏᖅᑕᐅᔪᓐᓇᖅᑐᑦ ᓄᑕᕋᓛᒧᑦ ᐊᐅᓪᓚᕐᓂᐊᖅᑐᒧᑦ 

(a) ᓄᑕᕋᓛᑦ ᐊᐅᓪᓚᕐᓂᐊᖅᑐᓄᑦ ᑐᒃᓯᕋᐅᑎᑦ ᑐᓐᓂᖅᑯᑕᖁᒋᐊᖃᖅᐳᑦ ᐃᓄᓕᕆᔨᒧᑦ 
ᐊᖏᖅᑕᐅᑦᑎᕐᓗᑎᒃ.  

i. ᑐᒃᓯᕋᐅᑎᑦ ᓄᑕᕋᓛᓄᑦ ᐊᐅᓪᓚᕐᓂᐊᖅᑐᓄᑦ ᐊᖏᖅᑕᐅᖃᑦᑕᔾᔮᙱᑦᑐᑦ 
ᓄᑕᕋᓛᖅ ᒪᕐᕉᖕᓂ ᐅᑭᐅᖅᑖᕐᓂᐊᖅᐸᑦ ᖃᖓᑕᑲᑕᒃᑎᓪᓗᒋᑦ, ᑭᓯᐊᓂ 
ᖃᓄᖅᑑᖅᑕᐅᓯᒪᒃᐸᑕ ᐋᖅᑭᒃᑕᐅᓯᒪᔪᖅ ᐊᒡᒍᖅᓯᒪᓂᓕᒃ 6.11 ᒪᓕᒡᓗᒍ;   



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 15 24−ᖑᓪᓗᑎᒃ 

ii. ᓄᑕᕋᓛᑦ ᐊᐅᓪᓚᕐᓂᐊᖅᑐᓕᒫᓄᑦ ᑐᒃᓯᕋᐅᑎᑦ ᑐᓐᓂᖅᑯᑕᐅᒋᐊᖃᖅᐳᑦ 
ᑎᑎᖅᑲᑎᒍᑦ ᑎᑎᕋᖅᓯᒪᓗᑎᒃ ᐃᓚᖃᕆᐊᖃᖅᐳᓪᓗ ᓇᓗᓇᐃᖅᓯᔾᔪᑎᒥᒃ 
ᓄᑕᖅᑲᒧᑦ ᑲᒪᒋᔭᐅᔾᔪᑎᑦ ᐋᖅᑭᒃᑕᐅᓯᒪᓕᕐᓂᖏᓐᓂᒃ ᓄᑕᕋᓛᕐᒧᑦ 
ᑕᐃᒪᐃᑦᑕᕆᐊᖃᖅᐸᑦ.   

(b) ᓄᓇᕗᒻᒥ ᐃᓄᓕᕆᔨᒃᑯᑦ ᑐᓴᖅᑎᑦᑎᓂᐊᖅᐳᑦ ᑲᒪᒋᔭᐅᒋᐊᓕᖕᓂᒃ ᐅᕝᕙᓘᓐᓃᑦ ᐸᖅᑭᔨᒥᒃ 
ᖃᓄᑐᐃᓐᓇᖅ ᐃᓱᒪᓕᐅᕈᑕᐅᔪᒥᒃ ᓄᑕᕋᓛᖅ ᐊᐅᓪᓚᕐᓂᐊᖅᑎᓪᓗᒍ ᑐᒃᓯᕋᐅᑎᒥᒃ;  

 
6.11 ᖃᓄᐃᓯᑳᓪᓚᒃᑐᓄᑦ  
ᐃᓄᓕᕆᔨᒃᑯᑦ ᐊᑐᖃᑦᑕᕐᓂᐊᖅᐳᑦ ᑲᒪᒋᔭᐅᔪᒧᑦ ᐱᓕᕆᔾᔪᑕᐅᔪᒥᒃ ᐃᓱᒪᒋᓂᐊᕐᓗᒋᑦ ᖃᓄᐃᓯᑳᓪᓚᒍᓐᓇᖅᑐᑦ, 
ᓴᖅᑭᑕᐅᓯᒪᙱᑦᑐᑦ ᐃᓄᓕᕆᔨᒃᑯᓐᓂ ᐋᓐᓂᐊᕕᖕᒧᑦ ᑲᒪᒋᔭᐅᔭᖅᑐᕐᓗᑎᒃ ᐊᐅᓪᓚᕆᐊᓕᑦ ᐊᑐᐊᒐᕐᒥ.   

(a) ᐅᑯᐊ ᑎᑎᕋᖅᓯᒪᔪᑦ ᒪᓕᒐᒃᓴᐃᑦ ᓈᒻᒪᒃᑐᒦᑦᑕᕆᐊᖃᖅᐳᑦ ᖃᓄᐃᓯᑳᓪᓚᒐᔭᖅᑐᑦ ᐃᓱᒪᒋᓂᐊᕐᓗᒋᑦ:   
i. ᐃᓄᒃ ᓄᓇᕗᒥᐅᑕᐅᓗᓂ;  
ii. ᐃᓄᒃ ᖃᓄᑐᐃᓐᓈᓗᒃ ᐱᔭᕆᐊᓕᒃ ᐊᒻᒪ/ᐅᕝᕙᓘᓐᓃᑦ 

ᑕᑯᒃᓴᐅᑎᑦᑎᔪᓐᓇᖅᑐᑦ ᐱᔭᐅᒐᔪᙱᑦᑐᓂᒃ ᐊᒻᒪ/ᐅᕝᕙᓘᓐᓃᑦ 
ᑕᑯᒃᓴᐅᑎᑦᑎᓗᓂ ᐊᔪᕐᓇᖅᑐᖅᓯᐅᕋᓗᐊᕐᓗᓂ ᐊᓂᒍᐃᔪᓐᓇᕐᓗᓂ ᐃᓅᑉ 
ᐊᔾᔨᒋᔭᐅᙱᑦᑐᒧᑦ ᖃᓄᐃᓕᐅᕐᓂᕆᓲᖏᓐᓄᑦ.  

(b) ᐱᓇᔪᒃᑕᐅᔪᓕᒫᑦ ᐃᓄᖕᒧᑦ ᐱᓇᔪᒃᑕᐅᓇᓱᒋᐊᖃᖅᐳᑦ, ᐊᔪᕐᓇᙱᒃᑳᖓᑦ, ᐃᓄᓕᕆᔨᑦ, ᐊᓯᖏᓪᓗ 
ᐊᒃᑐᐊᓂᓖᑦ ᐱᑖᖃᑕᐅᓯᒪᔪᑦ ᐱᔨᑦᑎᕋᐅᑎᒃᓴᖅᓯᐊᕈᓐᓇᖅᐸᑕ ᐃᓅᑉ ᓄᓇᖃᕐᕕᐊᓂ;   

(c) ᑭᑭᑕᐅᔪᑦ ᐃᓱᒪᒋᔭᐅᖃᑦᑕᕐᓂᐊᖅᐳᑦ ᐱᓕᕆᐊᒃᓴᑦ ᒪᓕᒃᑕᐅᓗᑎᒃ, ᑭᖑᓂᙶᑦᑎᓐᓂ 
ᐃᓱᒪᓕᐅᕈᑕᐅᖃᑦᑕᖅᓯᒪᔪᑦ ᐊᔪᕆᑕᐅᓯᒪᔪᓪᓘᓐᓃᑦ;   

(d) ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔨ ᕿᒥᕐᕈᔭᕆᐊᖃᖅᐳᖅ ᖃᓄᐃᓕᖓᓕᑳᓪᓚᓲᓄᑦ ᐊᓯᖏᓪᓗ ᐱᓗᒋᑦ 
ᓲᕐᓗ ᑲᓇᑕᒥ ᓄᑕᖅᑲᓄᑦ ᓯᕗᓪᓕᖅᐹᒥ ᐱᓕᕆᐊᒃᓴᑦ ᐊᖏᖅᑕᐅᓚᐅᖅᑎᓐᓇᒋᑦ ᓇᓕᐊᑐᐃᓐᓇᖅ 
ᖃᖓᑕᓲᒃᑯᑦ ᐊᐅᓪᓚᕐᓂᐊᕐᓗᓂ ᐃᑲᔫᑎᒃᓴᑦ ᐊᑐᐊᒐᕐᒥ;   

(e) ᐊᕕᒃᑐᖅᓯᒪᔪᓂ ᐊᐅᓚᑦᑎᔨ ᐊᐅᓪᓚᖁᔨᖃᑦᑕᕐᓂᐊᖅᐳᖅ ᖃᓄᐃᑦᑐᖃᓗᐊᖅᑎᓪᓗᒍ 
ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᒧᑦ ᐊᖏᖅᑕᐅᓂᐊᕐᓗᓂ.   

6.12 ᑐᖁᔪᑦ ᐅᑎᖅᑎᑕᐅᔪᑦ   
(a) ᐃᓄᖕᒥ ᐊᔪᙱᑎᑕᐅᔪᒥᒃ ᐃᑲᔫᓯᐊᖃᑦᑕᖅᐸᓪᓗ ᐊᑐᐊᒐᖅ ᒪᓕᒡᓗᒍ ᑐᖁᓐᓂᖅᐸᑦ 

ᐊᖏᖅᑕᐅᓯᒪᔪᖅ ᐊᐅᓪᓚᕆᐊᖃᕐᓂᖅ ᐊᑐᖅᑎᓪᓗᒍ, ᐅᑯᐊ ᐃᑲᔫᑎᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ:  
i. ᑎᒥ ᐱᕙᒌᔭᕐᓗᒍ ᓈᒻᒪᒃᓯᓕᕐᓗᒍ ᖃᖓᑕᓲᕐᒥ ᒪᓕᒃᑕᐅᒋᐊᓕᖕᓄᑦ; ᐊᒻᒪ  
ii. ᑎᒥᖓ ᐊᐅᓪᓚᖅᑎᑕᐅᓂᐊᖅᑐᖅ ᓄᓇᕗᒻᒥ ᓄᓇᓕᐅᔪᒧᑦ ᐊᖏᕐᕋᕆᔭᒥᓄᑦ 

ᐊᑭᑭᓛᒃᑯᑦ ᐊᑭᑭᓛᒥᓪᓗ ᐴᖃᕐᓗᓂ ᖃᖓᑕᔫᓕᕆᔨᒃᑯᑦ ᒪᓕᒐᖓᑎᒍᑦ. 
(b) ᑐᒃᓯᕋᖅᑐᖃᖅᑎᓪᓗᒍ ᐃᓚᖏᓐᓂᒃ ᐊᖏᖅᑕᐅᔪᕐᓗ ᒪᓕᒃᖢᒍ ᐊᕕᒃᑐᖅᓯᒪᔪᓂᒃ ᑐᑭᒧᐊᒃᑎᑦᑎᔨᒧᑦ, 

ᑎᒥ ᐅᑎᖅᑎᑕᐅᔪᓐᓇᖅᑐᖅ ᓄᓇᓕᖕᓄᑦ ᑭᓯᐊᓂ ᐃᓅᔪᓐᓂᓚᐅᖅᑐᖅ ᑭᖑᓪᓕᕐᒥ ᓇᓂ 
ᓄᓇᖃᓚᐅᕐᓂᖅᐸᑦ ᐊᑭᓖᒃᑲᓐᓂᕆᐊᖃᙱᑐᐊᖅᐸᑕ ᐃᓄᓕᕆᔨᒃᑯᑦ;   

(c)  ᐃᓚᒋᔭᐅᔪᑦ ᐅᕝᕙᓘᓐᓃᑦ ᕿᒻᒪᑯᒋᔭᐅᔪᖅ ᑐᖁᔪᒧᑦ ᐊᑭᓖᔪᒪᔪᓐᓇᖅᐳᑦ ᐃᑲᔫᑎᑦ ᐊᑐᙱᓪᓗᒋᑦ 
ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ ᐊᑐᐃᓐᓇᕈᖅᑎᑕᐅᔪᑦ ᐊᑐᐊᒐᖅ ᒪᓕᒡᓗᒍ.     

6.13 ᐅᓐᓂᕐᓗᓃᑦ 
(a) ᑭᒃᑯᑐᐃᓐᓇᑦ ᐊᔪᙱᑎᑕᐅᔪᑦ ᐃᓄᐃᑦ ᐊᑐᐊᒐᖅ ᒪᓕᒡᓗᒍ ᐅᓂᕐᓗᒍᓐᓇᖅᑎᑕᐅᕗᑦ 

ᐊᖏᖅᑕᐅᓐᓂᙱᑉᐸᑕ ᐊᐅᓪᓚᕈᑎᓄᑦ ᐃᑲᔫᑎᓄᑦ ᐃᓄᓕᕆᔨᒃᑯᑦ ᑲᒪᒋᔭᐅᔪᑦ ᐊᐅᓪᓚᕐᓂᐊᖅᑐᓄᑦ 
ᐊᑐᐊᒐᕐᒧᑦ;    



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 16 24−ᖑᓪᓗᑎᒃ 

(b) ᒪᕐᕉᓕᖅᑲᖓᔪᒥᒃ ᐅᓂᕐᓗᒍᓐᓇᖅᑐᒍᑦ ᐊᑐᐊᒐᖅ ᒪᓕᒡᓗᒍ.  ᒥᓂᔅᑕᐅᑉ ᑐᒡᓕᐊᑕ 
ᐃᑲᔪᖅᑎᐊ/ᑐᑭᒧᐊᒃᑎᑦᑎᔨ ᕿᒥᕐᕈᔭᕆᐊᖃᖅᐳᑦ ᓯᕗᓪᓕᖅᐹᒥ ᐅᓂᕐᓗᒍᑕᐅᔪᒥᒃ.  ᒥᓂᔅᑕᐅᑉ 
ᑐᒡᓕᐊ ᕿᒥᕐᕈᓲᖑᓪᓗᓂ ᐊᐃᑉᐸᖓᓂ ᐅᓂᕐᓗᒍᑕᐅᒃᑲᓐᓂᖅᑐᒥᒃ.   

(c) ᐅᓐᓂᕐᓗᒍᑎᒧᑦ ᑐᒃᓯᕋᐅᑦ ᑕᑕᑎᕆᐊᓕᒃ (ᐅᐃᒍᖓ C) ᖃᐅᔨᒋᐊᕐᕕᒃᓴᑦ ᐊᑎᖏᑦ ᑎᑎᕋᖅᓯᒪᔪᑦ 
ᐅᓐᓂᕐᓗᒍᑕᐅᔪᑦ ᑐᒃᓯᕋᐅᑎᑦ ᐊᐅᓪᓚᖅᑎᑕᐅᑐᐃᓐᓇᕆᐊᖃᖅᐳᑦ ᐃᓱᒪᒋᔭᐅᖃᑕᐅᓂᐊᖅᐸᑕ;   

(d) ᐱᐊᓂᒡᓗᒍ ᐅᓐᓂᕐᓗᒍᑎᑦ ᑐᒃᓯᕋᐅᑦ ᑕᑕᑎᕆᐊᓕᒃ, ᐋᓐᓂᐊᕕᖕᒥ ᑲᒪᒋᔭᐅᔪᒃᓴᖅ, ᐸᖅᑭᔨᒋᔭᐅᔪᖅ, 
ᐅᕝᕙᓘᓐᓃᑦ ᐱᔨᑦᑎᕋᖅᑕᐅᔫᑉ ᒪᓕᒃᑎᖓ ᐅᑯᓂᖓ ᑐᑭᓯᒋᐊᒐᒃᓴᓂᒃ ᐃᓚᓕᐅᔾᔨᒋᐊᖃᖅᑐᖅ:  

i. ᐱᔾᔪᑖ ᐅᕝᕙᓘᓐᓃᑦ ᖃᓄᐃᑦᑑᓂᖓ ᖃᖓᑕᓲᒃᑯᑦ ᐊᐅᓪᓚᕈᑎᓄᑦ ᐃᑲᔫᑎᑦ 
ᑐᒃᓯᕋᐅᑕᐅᓚᐅᖅᐳᖅ;  

ii. ᐱᔾᔪᑕᐅᔪᖅ ᑲᒪᒋᔭᐅᔪᖅ ᒪᓕᒃᑎᖃᕆᐊᖃᕐᒪᖔᑦ, ᐊᔪᕐᓇᙱᑉᐸᑦ;  
iii. ᐊᑎᐊ(ᖏᑦ) ᐱᓕᕆᕝᕕᖕᒥ ᐃᖅᑲᓇᐃᔭᖅᑎᑦ ᐃᓱᒪᓕᐅᕆᖃᑕᐅᓚᐅᖅᑐᑦ, 

ᖃᐅᔨᒪᔭᐅᒃᐸᑦ;  
iv. ᐱᔾᔪᑖ (ᓲᕐᓗ, ᐅᓂᕐᓗᒍᑕᐅᔪᖅ ᓄᓇᒥ ᓇᓂ) ᑐᓐᓂᖅᑯᑕᐅᖕᒪᖔᑦ.  

(e) ᐃᓄᓕᕆᔨᒃᑯᑦ ᐊᒻᒪ/ᐅᕝᕙᓘᓐᓃᑦ ᐊᖓᔪᖅᑳᖓ ᑲᒪᒋᔭᒃᓴᖃᖅᐳᖅ ᐃᑲᔪᕆᐊᖃᖅᖢᓂ 
ᐋᓐᓂᐊᕕᓕᐊᖅᑐᖅ ᑲᒪᒋᔭᐅᔪᒧᑦ, ᐸᖅᑭᔨᒋᔭᐅᔪᒧᑦ, ᐅᕝᕙᓘᓐᓃᑦ ᑲᒪᒋᔭᐅᔪᖅ ᒪᓕᒃᑎᒋᓂᐊᖅᑕᖓ 
ᐅᓂᕐᓗᒍᑕᐅᔪᖅ ᐱᓕᕆᐊᖑᓕᖅᑎᓪᓗᒍ, ᒪᓕᒋᐊᓕᑦ ᒪᓕᒡᓗᒋᑦ.   

(f) ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ/ᓯᕗᓕᖅᑎᒃᑯᑦ ᑐᑭᒧᐊᒃᑎᑦᑎᔨᖓᑦ ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᔪᖅ ᕿᒥᕐᕈᓂᐊᖅᐳᑦ ᐅᓐᓂᕐᓗᒍᑕᐅᔪᒥᒃ ᐅᓪᓗᑦ ᑕᓪᓕᒪᑦ ᐅᓂᕐᓗᒍᑕᐅᔪᑦ 
ᐱᔭᐅᓚᐅᖅᑎᓪᓗᒍ, ᖃᐅᔨᒪᔭᐅᖁᓪᓗᒍ ᐃᓗᓕᖃᑦᑎᐊᕐᒪᖔᑕ ᓈᒻᒪᒃᑐᓂᒃ ᑐᑭᓯᒋᐊᒐᒃᓴᓂᒃ 
ᐅᓐᓂᕐᓗᒍᑕᐅᔪᖅ ᐃᓱᒪᒃᓴᖅᓯᐅᕈᑎᒋᓂᐊᕐᓗᒍ.  ᐃᓱᒪᓕᐅᕆᔪᖃᕆᐊᖃᕐᒪᑦ ᐃᓄᖕᒧᑦ ᑎᑎᖅᑲᑎᒍᑦ 
ᐅᓪᓗᑦ ᖁᓕᑦ ᐊᑐᖅᑎᓪᓗᒋᑦ ᐃᓱᒪᓕᐊᕆᔭᐅᒋᐊᓕᒃ ᐃᓱᒪᓕᐅᕆᔭᐅᒋᐊᖃᕐᒪᖔᑦ 
ᐅᑕᖅᑭᑎᑕᐅᓗᑎᒃ ᐊᐅᓪᓚᕆᐊᖃᕋᔭᕐᒪᖔᑦ; ᐅᕝᕙᓘᓐᓃᑦ ᐅᓪᓗᑦ 30 ᖃᖓᑕᓲᒃᑯᑦ 
ᐊᐅᓪᓛᓂᓚᐅᖅᐸᑕ.  

(g) ᐊᐃᑉᐸᖓᓂ ᐅᓂᕐᓗᒍᑎᑕᖃᓚᐅᖅᐸᑦ, ᒥᓂᔅᑕᐅᑉ ᑐᒡᓕᐊ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ 
ᕿᒥᕐᕈᓂᐊᖅᐳᑦ ᐅᓐᓂᕐᓗᒍᑕᐅᔪᒥᒃ ᐅᓪᓗᑦ ᑕᓪᓕᒪᑦ ᐱᓕᕆᓐᓇᖅ ᐅᓪᓗᒃᑯᑦ ᐱᔭᐅᓚᐅᖅᑎᓪᓗᒍ, 
ᖃᐅᔨᒪᔭᐅᖁᓪᓗᒋᑦ ᓈᒻᒪᒃᑐᓂᒃ ᑐᑭᓯᒋᐊᒐᒃᓴᖅᑕᖃᕐᒪᖔ ᐃᓱᒪᒋᔭᐅᔪᒃᓴᓂᒃ ᐅᓐᓂᕐᓗᒍᑕᐅᔪᖅ 
ᐃᓱᒪᒋᓂᐊᕐᓗᒍ.  ᐃᓱᒪᓕᐅᕆᔪᖃᕆᐊᖃᕐᒪᑦ ᐃᓄᖕᒧᑦ ᑎᑎᖅᑲᑎᒍᑦ ᐅᓪᓗᑦ ᖁᓕᑦ ᐊᑐᖅᑎᓪᓗᒋᑦ 
ᐃᓱᒪᓕᐊᕆᔭᐅᒋᐊᓕᒃ ᐃᓱᒪᓕᐅᕆᔭᐅᒋᐊᖃᕐᒪᖔᑦ ᐅᑕᖅᑭᑎᑕᐅᓗᑎᒃ ᐊᐅᓪᓚᕆᐊᖃᕋᔭᕐᒪᖔᑦ; 
ᐅᕝᕙᓘᓐᓃᑦ ᐅᓪᓗᑦ 30 ᖃᖓᑕᓲᒃᑯᑦ ᐊᐅᓪᓛᓂᓚᐅᖅᐸᑕ.  

 

ᑮᓇᐅᔭᑎᒍᑦ ᐃᑲᔫᑎᑦ  
ᑮᓇᐅᔭᖃᕐᕕᐅᔭᕆᐊᓖᑦ ᐅᑯᑎᒎᓇᖅ ᐊᑐᐊᒐᑎᒍᑦ ᑭᓯᐊᓂ ᐊᖏᖅᑕᐅᒃᐸᑕ ᒪᓕᒐᓕᐅᕐᕕᒃᑎᒍᑦ 
ᐊᑐᐃᓐᓇᖅᑕᖃᕐᐸᓪᓗ ᑮᓇᐅᔭᓂᑦ ᐊᑐᒐᒃᓴᓂᖔᖅᑐᓂᑦ. 

 

ᐱᔪᓐᓇᐅᑎᒋᔭᐅᔪᖅ ᒥᓂᔅᑕᐅᖃᑎᒌᓂᑦ 
ᑮᓇᐅᔭᖃᕐᕕᐅᔭᕆᐊᓖᑦ ᐅᑯᑎᒎᓇᖅ ᐊᑐᐊᒐᑎᒍᑦ ᑭᓯᐊᓂ ᐊᖏᖅᑕᐅᒃᐸᑕ ᒪᓕᒐᓕᐅᕐᕕᒃᑎᒍᑦ 
ᐊᑐᐃᓐᓇᖅᑕᖃᕐᐸᓪᓗ ᑮᓇᐅᔭᓂᑦ ᐊᑐᒐᒃᓴᓂᖔᖅᑐᓂᑦ. 

 
 
 
 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 17 24−ᖑᓪᓗᑎᒃ 

ᐃᓱᓕᕝᕕᐊ  
ᑖᓐᓇ ᐊᑐᐊᒐᖅ ᐊᑐᓯᒋᐊᕐᓂᐊᖅᐳᖅ ᐊᖏᖅᑕᐅᕝᕕᖓᑕ ᐅᓪᓗᐊᓂᒃ ᐱᒋᐊᕐᓗᒍ ᒫᑦᓯ 31, 2025-ᒥ.  
 
 

 
 

 
ᓯᕗᓕᖅᑎ 



  
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᐅᐃᒍᖓ ᐃ 
ᐃᓄᓕᕆᔨᒃᑯᑦ 
ᐋᓐᓂᐊᕕᖕᒧᑦ ᑲᒪᒋᔭᐅᒋᐊᓕᒃ ᐊᐅᓪᓚᕐᓂᐊᖅᑎᓪᓗᒍ ᐊᖏᖃᑎᒌᒍᑎ 

ᑖᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᔭᕆᐊᓖᑦ  ᑐᓂᔭᐅᓚᐅᖏᓐᓂᖏᓐᓂᒃ ᐊᐅᓪᓚᕐᓂᐊᕐᓗᓂ ᐋᖅᑭᒃᓱᖅᓯᒪᔪᑦ.  
 
ᐋᓐᓂᐊᕕᖕᒥ ᑲᒪᒋᔭᐅᔪᑦ ᑲᒪᒋᔭᒃᓴᖏᑦ: 

• ᐊᑐᕆᐊᖃᖅᑐᑎᑦ ᐊᑐᖅᑐᒥᒃ ᐅᓪᓗᕐᒥ ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᒥᒃ ᐊᒻᒪ ᐊᑐᖅᑐᒥᒃ 
ᒐᕙᒪᒃᑯᓐᓂᑦ - ᐋᖅᑭᒃᑕᐅᓯᒪᔪᒥᒃ ᐊᔾᔨᙳᐊᖃᓗᑎᑦ.  

• ᓇᒃᓴᖅᑕᑎᑦ ᐅᖁᒪᐃᓗᐊᖅᐸᑕ ᐃᕝᕕᑦ  ᑭᓯᐊᓂ ᑲᒪᒋᓗᒋᑦ ᐊᑭᓕᒃᑲᓐᓂᕆᐊᖃᖅᑐᑦ.  
• ᖃᓄᐃᑦᑐᑐᐃᓐᓇᕐᓂᒃ ᐊᑭᓖᔾᔪᑕᐅᓯᒪᔪᑦ (ᐊᖏᖅᑕᐅᓯᒪᙱᑦᑐᑦ ᐃᓄᓕᕆᔨᒃᑯᓐᓂ ᐋᓐᓂᐊᕕᖕᒧᑦ 

ᑲᒪᒋᔭᐅᔪᑦ ᐊᐅᓪᓚᕐᓂᐊᖅᑐᓄᑦ ᐊᑐᐊᒐᕐᒥ) ᑲᒪᒋᔭᒃᓴᑎᑦ; 
• ᐃᓄᓕᕆᔨᒃᑯᑦ ᐱᕕᖃᖅᑎᓪᓗᒋᑦ ᖃᐅᔨᒃᑲᕆᐊᖃᖅᐸᑎᑦ ᐃᓄᓕᕆᔨᒃᑯᑦ ᐊᐅᓪᓚᕈᓐᓇᐃᓪᓕᑳᓪᓚᒃᑯᕕᑦ 

ᐅᕝᕙᓘᓐᓃᑦ ᖃᖓᑦᑕᐅᑎᓯ ᐊᓯᔾᔨᖅᑕᐅᒋᐊᖃᖅᐸᑕ, ᐱᔾᑎᒋᔭᐅᓗᑎᒃ ᖃᓄᐃᓕᖓᓕᕐᓂᐅᔪᑦ 
ᐊᐅᓚᑦᑐᓐᓇᙱᑕᑎᑦ;   

• ᓈᒻᒪᒃᑐᒥᒃ ᐱᖃᑎᒋᒋᐊᖃᖅᑕᑦ ᓄᑕᕋᖅ ᐅᕝᕙᓘᓐᓃᑦ ᐃᓐᓇᖅ ᑲᒪᒋᔭᐅᔪᖅ ᐳᓛᕆᐊᖅᑕᖓ 
ᐊᖏᖅᑕᐅᓯᒪᔪᖅ ᐃᓄᓕᕆᔨᒃᑯᓐᓄᑦ ᐊᒻᒪ ᐸᖅᑭᔨᒋᔭᐅᔪᒧᑦ;  

• ᐃᓂᒃᓴᓕᐅᖅᑕᐅᓯᒪᔪᓕᒫᑦ ᐋᖅᑭᒃᑕᐅᓯᒪᔪᑦ ᓄᑕᖅᑲᓄᑦ ᐅᕝᕙᓘᓐᓃᑦ ᐃᓐᓇᕐᒧᑦ ᑲᒪᒋᔭᐅᔪᑦ 
ᑕᐃᒪᐃᑦᑕᕆᐊᖃᕐᓂᖅ ᒪᓕᒡᓗᒍ;   

• ᒪᓕᒡᓗᒋᑦ ᖃᓄᐃᓕᐅᖁᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ ᒪᓕᒡᓗᒍ ᓄᑕᖅᑲᓄᑦ 
ᐃᓐᓇᕐᓄᓪᓗ ᑲᒪᒋᔭᐅᔾᔪᑎᑦ ᐸᕐᓇᐅᑎᑦ;  

• ᖃᐅᔨᓇᓱᒃᑕᐃᓐᓇᕆᕙᒡᓗᒋᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓕᒫᓄᑦ ᑭᓯᐊᓂ ᐊᔪᖅᑎᑕᐅᒑᖓᑦ 
ᑲᒪᒋᔭᐅᔫᑉ ᐊᐅᓚᑦᑐᓐᓇᙱᑕᖏᑦ;  

• ᒪᓕᒐᐃᑦ ᒪᓕᒡᓗᒋᑦ ᑐᔪᕐᒥᕕᖕᒥ ᐱᔾᔪᑎᖃᖅᑐᑦ;  
• ᐋᖓᔮᕐᓇᖅᑐᓄᑦ ᐱᑦᑕᐃᓕᒪᓂᖅ ᐊᑐᕐᓂᕐᓗᖕᓂᕐᒥᒃ ᐃᒥᐊᓗᖕᒧᑦ, ᓱᕐᕋᖕᓇᖅᑐᕐᒧᑦ, ᒪᓕᒐᖅᑎᒍᑦ 

ᓱᕋᐃᔪᑦ ᓱᕐᕋᖕᓇᖅᑐᑦ; ᐃᒥᐊᓗᖕᒧᑦ ᐋᖔᔮᖅᑐᑦ ᐊᒻᒪ ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᖅᑑᒪᓂᖅ;   
• ᐃᓚᐅᕙᙱᓪᓗᓂ ᐅᖃᕐᓂᕐᓗᒃᑐᓂᒃ ᐊᒻᒪ/ᐅᕝᕙᓘᓐᓃᑦ ᐋᓐᓂᖅᓯᕆᕙᙱᓪᓗᓂ,  

ᓲᖑᓴᒡᔪᐊᖅᐸᙱᓪᓗᓂ, ᓂᙵᓗᐊᒧᑦ ᐃᓅᖃᑎᒥᓂᒃ ᐋᓐᓂᖅᓯᕆᓗᓂ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ 
ᓱᕋᒃᑎᕆᓗᓂ. 

• ᑲᒪᒋᔭᕆᐊᖃᖅᑕᓯ ᖃᖓᑕᓲᒃᑯᑦ ᐊᐅᓪᓚᖃᑎᒋᔭᓯ ᐃᓚᓕᐅᑎᓗᒋᑦ ᐋᓐᓂᐊᕕᓕᐊᖅᑐᓄᑦ 
ᐱᖃᑎᒋᔭᐅᔪᑦ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᑐᔪᕐᒥᕕᖕᒥ ᐃᖅᑲᓇᐃᔭᖅᑎᑦ, 
ᖃᖓᑕᓲᓕᕆᔨᒃᑯᑦ, ᐊᓯᖏᓪᓗ ᐃᒃᐱᒋᑦᑎᐊᕐᓗᒋᑦ. ᑲᒪᒋᔭᐅᔪᑦ ᐋᓐᓂᖅᑎᕆᔭᑦᑐᑦ (ᐅᖃᕐᓂᕐᓗᖕᓂᒃᑯᑦ 
ᐋᓐᓂᖅᑎᕆᓂᒃᑯᓪᓘᓐᓃᑦ) ᐊᓯᒥᓄᑦ ᓇᖕᒥᓂᖅ ᖃᖓᑦᑕᐅᑎᒃᓴᓂᒃ ᑲᒪᒋᔭᕆᐊᖃᕆᔭᐅᕗᖅ, 
ᐅᕝᕙᓘᓐᓃᑦ ᐃᓄᓕᕆᔨᒃᑯᑎᒍᑦ ᐊᑭᓕᒐᒃᓴᖅᑖᖅᑎᑕᐅᓗᑎᑦ ᐃᓚᖏᓐᓄᑦ ᐅᕝᕙᓘᓐᓃᑦ ᐊᑕᖏᕐᓗᒍ 
ᐊᑭᓕᕆᐊᓕᖕᓄᑦ ᖃᖓᑕᓲᒃᑰᖅᑐᑦ ᐃᓄᓕᕆᔨᒃᑯᓐᓄᑦ ᐊᒃᑐᐊᓂᓖᑦ ᐊᐅᓪᓚᕐᓂᕆᔭᐅᔪᒧᑦ.   

 
ᐊᖏᖃᑎᒌᒍᑎᑦ:  

1. ᑐᑭᓯᐊᕗᖓ ᐊᒻᒪ ᐊᖏᖅᐳᖓ ᑲᒪᔭᖃᕆᐊᖃᕐᓂᓐᓂᒃ ᐅᕙᓐᓄᑦ ᐅᖃᐅᓯᐅᔪᓂᒃ ᖁᓛᓂ.  
ᐋᓐᓂᐊᕕᓂᐊᖅᑐᑉᑲ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______      
 

2. ᑐᑭᓯᕗᖓ ᒪᓕᙱᑐᐊᕈᒪ ᒪᓕᒋᐊᖃᕐᑕᓕᒫᓐᓂᒃ ᑲᒪᒋᓗᒋᑦ, ᐊᑭᓖᒋᐊᖃᑐᐃᓐᓇᕆᐊᖃᕋᒪ 
ᓇᖕᒥᓂᖅ ᐊᐅᓪᓚᕈᑎᓐᓄᑦ ᑐᔪᕐᒥᔾᔪᑎᓄᓪᓗ, ᓂᕿᓄᑦ ᐊᒻᒪ ᓄᒃᑕᐅᑎᓄᑦ ᓄᓇᒥ, ᐅᕝᕙᓘᓐᓃᑦ 
ᖃᓄᐃᙱᑦᓯᐊᕋᓱᐊᕐᓂᓕᕆᔨᒃᑯᑦ ᐅᕙᓐᓂᒃ ᐊᑭᓕᑎᖅᓯᑐᐃᓐᓇᕆᐊᖃᓂᖓᒍᑦ ᐃᓚᖏᓐᓂᒃ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᐊᑭᓕᕐᑕᕕᓂᕐᓄᑦ ᐅᕝᕙᓘᓐᓃᑦ ᑕᒪᐃᓐᓂᒃ ᐊᑭᓕᕆᐊᓕᖕᓂᒃ ᐋᓐᓂᐊᕕᓕᐊᖅᑐᑉ ᑲᒪᒋᔭᐅᒋᐊᓕᐅᑉ 
ᐊᐅᓪᓚᕈᑎᖏᑦ.  
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______         

 
3. ᑐᑭᓯᕗᖓ ᐊᓯᔾᔨᖅᑕᐅᖁᔨᒍᒪ ᖃᖓᑦᑕᐅᑎᑦ ᓇᓕᖅᑲᖏᓐᓄᑦ, ᐊᓯᔾᔨᖅᑕᐅᖁᔭᕋ 

ᐊᒃᑐᐊᓂᖃᙱᑐᐊᖅᐸᑦ ᑐᐊᕕᕐᓇᖅᑐᒧᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᐊᓂᒃ ᐊᐅᓚᑦᑐᓐᓇᙱᑕᓐᓂᒃ, 
ᐊᑭᓖᖁᔭᐅᑐᐃᓐᓇᕆᐊᖃᖅᐳᖓ ᖃᓄᑐᐃᓐᓇᖅ ᐊᑭᖓᓄᑦ ᐊᒃᑐᐊᔪᓂᒃ ᐊᓯᔾᔨᖅᑐᑦ ᒪᓕᒡᓗᒋᑦ.  

 ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______     
 

4. ᑐᑭᓯᕗᖓ ᐊᑕᖏᕐᓗᒋᑦ ᐱᓕᕆᙱᒃᑯᒃᑭᑦ ᑲᒪᒋᔭᐅᔭᖅᑐᖅᑑᑉ ᑲᒪᒋᒃᓴᖏᑦ ᖃᖓᑕᓲᒃᑯᓪᓗ 
ᕿᒪᒃᑕᐅᒍᒪ ᐱᔾᔪᑎᖃᕐᓗᑎᒃ ᐊᐅᓚᑦᑐᓐᓇᙱᑕᓐᓂ, ᖃᖓᑕᓲᓕᕆᕝᕕᖕᒧᑦ 
ᐃᓂᒃᓴᓕᐅᒃᑲᓐᓂᕆᐊᖃᕋᔭᖅᐳᖓ ᓇᖕᒥᓂᖅ ᖃᖓᑦᑕᐅᓯᕆᓗᖓ 
ᐊᑭᓕᒐᒃᓴᖅᑖᖅᑎᑕᐅᓛᕐᓗᖓᓘᓐᓃᑦ ᐃᓄᓕᕆᔨᒃᑯᓐᓄᑦ ᖃᖓᑕᓲᓂᒃ ᐊᑭᓕᒃᑲᓐᓂᕆᐊᓕᖕᓄᑦ 
ᐃᓄᓕᕆᔨᒃᑯᑦ ᐊᑭᓖᓯᒪᓗᑎᒃ ᖃᖓᑦᑕᐅᑎᒃᑲᓐᓂᕐᒧᑦ.  
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______         

 
5. ᑐᑭᓯᕗᖓ ᐊᑭᓕᒐᒃᓴᖅᑖᖅᑎᑕᐅᑐᐃᓐᓇᕆᐊᖃᕋᒪ ᖃᓄᑐᐃᓐᓇᖅ ᓱᕋᒃᑐᓄᑦ 

ᐋᓐᓂᖅᑎᕆᔪᓐᓇᖅᑕᖄᓪᓚᓚᐅᖅᑎᓪᓗᒍ, ᓲᖑᓴᒃᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᕋᔭᒃᑐᓄᑦ.  
ᐋᓐᓂᐊᕕᖕᒧᑦ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______        
 

6. ᐃᓄᓕᕆᔨᒃᑯᓐᓂ ᐋᓐᓂᐊᕕᓕᐊᖅᑑᑉ ᑲᒪᒋᔭᐅᒋᐊᓕᑦ ᐊᐅᓪᓚᕐᓂᐊᖅᑐᓄᑦ ᐊᑐᐊᒐᖅ ᐊᒻᒪ 
ᐊᐅᓪᓚᕐᓂᐊᕐᓗᓂ ᒪᓕᒋᐊᓕᑦ ᐅᕙᓐᓄᑦ ᑐᑭᓯᓇᖅᓯᑎᑕᐅᔪᑦ ᖃᐅᔨᒋᐊᕐᕕᒃᓴᓂᒡᓗ ᐅᖃᓗᒡᕕᒃᓴᒥᒃ 
ᐱᑎᑕᐅᓪᓗᖓ ᐃᑲᔪᕐᑕᐅᔭᕆᐊᖃᕐᓂᕈᒪ ᐊᐅᓪᓚᖅᐸᓪᓕᐊᑎᓪᓗᑕ. 
ᐋᓐᓂᐊᕕᓂᐊᖅᑐᑉ ᑲᒪᒋᔭᐅᒋᐊᓕᐅᑉ ᐊᑎᖓᑕ ᐱᒋᐊᕈᑎᖏᑦ ______        

 
 
              
ᐋᓐᓂᐊᕐᕕᓕᐊᖅᑑᑉ ᐊᑎᓕᐅᕈᓯᐊ     ᐊᑏᑦ ᑎᑎᕋᑦᑎᐊᕐᓗᒍ   
 ᐅᓪᓗᖅ 
 
              
ᓄᓇᕗᑦ ᒐᕙᒪᒃᑯᑦ ᐃᓄᓕᕆᔨᒃᑯᓐᓂ ᑭᒡᒐᖅᑐᖅᑎ  ᐊᑏᑦ ᑎᑎᕋᕐᓗᒍ    
 ᐅᓪᓗᖅ 
  



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᐅᐃᒍᖓ B 
ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᒪᓕᒃᑎᓄᑦ ᐊᐅᓪᓚᕐᓂᐊᖅᑐᒧᑦ ᐊᖏᕈᑎᑦ 

ᑖᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᔭᕆᐊᓖᑦ  ᑐᓂᔭᐅᓚᐅᖏᓐᓂᖏᓐᓂᒃ ᐊᐅᓪᓚᕐᓂᐊᕐᓗᓂ ᐋᖅᑭᒃᓱᖅᓯᒪᔪᑦ.  
 
ᐋᓐᓂᐊᕐᕕᓕᐊᖅᑐᑦ ᒪᓕᒃᑎᖏᑦᑕ ᑲᒪᒋᔭᒃᓴᖏᑦ:  

• ᐊᕐᕌᒍᖃᓗᑎᑦ 19−ᓂᒃ ᐅᕝᕙᓘᓐᓃᑦ ᑲᒪᒋᐊᖃᓂᕈᕕᑦ ᓘᒃᑕᓕᐊᖅᑐᒥᒃ ᐅᕝᕙᓘᓐᓃᑦ 
ᑲᒪᒋᔭᖃᕆᐊᖃᕈᕕᑦ ᓘᒃᑕᓕᐊᖅᓯᒪᔪᒥᒃ.  

• ᐊᑐᕆᐊᖃᖅᑐᑎᑦ ᐊᑐᖅᑐᒥᒃ ᐅᓪᓗᕐᒥ ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᒥᒃ ᐊᒻᒪ ᐊᑐᖅᑐᒥᒃ 
ᒐᕙᒪᒃᑯᓐᓂᑦ - ᐋᖅᑭᒃᑕᐅᓯᒪᔪᒥᒃ ᐊᔾᔨᙳᐊᖃᓗᑎᑦ.  

• ᓇᒃᓴᖅᑕᑎᑦ ᐅᖁᒪᐃᓗᐊᖅᐸᑕ ᐃᕝᕕᑦ  ᑭᓯᐊᓂ ᑲᒪᒋᓗᒋᑦ ᐊᑭᓕᒃᑲᓐᓂᕆᐊᖃᖅᑐᑦ.  
• ᖃᓄᐃᑦᑐᑐᐃᓐᓇᕐᓂᒃ ᐊᑭᓖᔾᔪᑕᐅᓯᒪᔪᑦ (ᐊᖏᖅᑕᐅᓯᒪᙱᑦᑐᑦ ᐃᓄᓕᕆᔨᒃᑯᓐᓂ ᐋᓐᓂᐊᕕᖕᒧᑦ 

ᑲᒪᒋᔭᐅᔪᑦ ᐊᐅᓪᓚᕐᓂᐊᖅᑐᓄᑦ ᐊᑐᐊᒐᕐᒥ) ᑲᒪᒋᔭᒃᓴᑎᑦ; 
• ᐃᓄᓕᕆᔨᒃᑯᑦ ᐱᕕᖃᖅᑎᓪᓗᒋᑦ ᖃᐅᔨᒃᑲᕆᐊᖃᖅᐸᑎᑦ ᐃᓄᓕᕆᔨᒃᑯᑦ ᐊᐅᓪᓚᕈᓐᓇᐃᓪᓕᑳᓪᓚᒃᑯᕕᑦ 

ᐅᕝᕙᓘᓐᓃᑦ ᖃᖓᑦᑕᐅᑎᓯ ᐊᓯᔾᔨᖅᑕᐅᒋᐊᖃᖅᐸᑕ, ᐱᔾᑎᒋᔭᐅᓗᑎᒃ ᖃᓄᐃᓕᖓᓕᕐᓂᐅᔪᑦ 
ᐊᐅᓚᑦᑐᓐᓇᙱᑕᑎᑦ;   

• ᓈᒻᒪᒃᑐᒥᒃ ᐱᖃᑎᒋᒋᐊᖃᖅᑕᑦ ᓄᑕᕋᖅ ᐅᕝᕙᓘᓐᓃᑦ ᐃᓐᓇᖅ ᑲᒪᒋᔭᐅᔪᖅ ᐳᓛᕆᐊᖅᑕᖓ 
ᐊᖏᖅᑕᐅᓯᒪᔪᖅ ᐃᓄᓕᕆᔨᒃᑯᓐᓄᑦ ᐊᒻᒪ ᐸᖅᑭᔨᒋᔭᐅᔪᒧᑦ;  

• ᐃᓂᒃᓴᓕᐅᖅᑕᐅᓯᒪᔪᓕᒫᑦ ᐋᖅᑭᒃᑕᐅᓯᒪᔪᑦ ᓄᑕᖅᑲᓄᑦ ᐅᕝᕙᓘᓐᓃᑦ ᐃᓐᓇᕐᒧᑦ ᑲᒪᒋᔭᐅᔪᑦ 
ᑕᐃᒪᐃᑦᑕᕆᐊᖃᕐᓂᖅ ᒪᓕᒡᓗᒍ;   

• ᒪᓕᒡᓗᒋᑦ ᖃᓄᐃᓕᐅᖁᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᐃᓄᓕᕆᔨᒃᑯᓐᓂ ᒪᓕᒡᓗᒍ ᓄᑕᖅᑲᓄᑦ 
ᐃᓐᓇᕐᓄᓪᓗ ᑲᒪᒋᔭᐅᔾᔪᑎᑦ ᐸᕐᓇᐅᑎᑦ;  

• ᖃᐅᔨᓇᓱᒃᑕᐃᓐᓇᕆᕙᒡᓗᒋᑦ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓕᒫᓄᑦ ᑭᓯᐊᓂ ᐊᔪᖅᑎᑕᐅᒑᖓᑦ 
ᑲᒪᒋᔭᐅᔫᑉ ᐊᐅᓚᑦᑐᓐᓇᙱᑕᖏᑦ;  

• ᒪᓕᒐᐃᑦ ᒪᓕᒡᓗᒋᑦ ᑐᔪᕐᒥᕕᖕᒥ ᐱᔾᔪᑎᖃᖅᑐᑦ;  
• ᐋᖓᔮᕐᓇᖅᑐᓄᑦ ᐱᑦᑕᐃᓕᒪᓂᖅ ᐊᑐᕐᓂᕐᓗᖕᓂᕐᒥᒃ ᐃᒥᐊᓗᖕᒧᑦ, ᓱᕐᕋᖕᓇᖅᑐᕐᒧᑦ, ᒪᓕᒐᖅᑎᒍᑦ 

ᓱᕋᐃᔪᑦ ᓱᕐᕋᖕᓇᖅᑐᑦ; ᐃᒥᐊᓗᖕᒧᑦ ᐋᖔᔮᖅᑐᑦ ᐊᒻᒪ ᒪᓕᒐᖅᑎᒍᑦ ᓱᕋᐃᔪᑦ ᓱᕐᕋᖕᓇᖅᑐᖅᑑᒪᓂᖅ;   
• ᐃᓚᐅᕙᙱᓪᓗᓂ ᐅᖃᕐᓂᕐᓗᒃᑐᓂᒃ ᐊᒻᒪ/ᐅᕝᕙᓘᓐᓃᑦ ᐋᓐᓂᖅᓯᕆᕙᙱᓪᓗᓂ,  

ᓲᖑᓴᒡᔪᐊᖅᐸᙱᓪᓗᓂ, ᓂᙵᓗᐊᒧᑦ ᐃᓅᖃᑎᒥᓂᒃ ᐋᓐᓂᖅᓯᕆᓗᓂ ᐅᕝᕙᓘᓐᓃᑦ ᐱᖁᑎᒋᔭᐅᔪᓂᒃ 
ᓱᕋᒃᑎᕆᓗᓂ. 

• ᑲᒪᒋᔭᕆᐊᖃᖅᑕᓯ ᖃᖓᑕᓲᒃᑯᑦ ᐊᐅᓪᓚᖃᑎᒋᔭᓯ ᐃᓚᓕᐅᑎᓗᒋᑦ ᐋᓐᓂᐊᕕᓕᐊᖅᑐᓄᑦ 
ᐱᖃᑎᒋᔭᐅᔪᑦ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᑐᔪᕐᒥᕕᖕᒥ ᐃᖅᑲᓇᐃᔭᖅᑎᑦ, 
ᖃᖓᑕᓲᓕᕆᔨᒃᑯᑦ, ᐊᓯᖏᓪᓗ ᐃᒃᐱᒋᑦᑎᐊᕐᓗᒋᑦ. ᑲᒪᒋᔭᐅᔪᑦ ᐋᓐᓂᖅᑎᕆᔭᑦᑐᑦ (ᐅᖃᕐᓂᕐᓗᖕᓂᒃᑯᑦ 
ᐋᓐᓂᖅᑎᕆᓂᒃᑯᓪᓘᓐᓃᑦ) ᐊᓯᒥᓄᑦ ᓇᖕᒥᓂᖅ ᖃᖓᑦᑕᐅᑎᒃᓴᓂᒃ ᑲᒪᒋᔭᕆᐊᖃᕆᔭᐅᕗᖅ, 
ᐅᕝᕙᓘᓐᓃᑦ ᐃᓄᓕᕆᔨᒃᑯᑎᒍᑦ ᐊᑭᓕᒐᒃᓴᖅᑖᖅᑎᑕᐅᓗᑎᑦ ᐃᓚᖏᓐᓄᑦ ᐅᕝᕙᓘᓐᓃᑦ ᐊᑕᖏᕐᓗᒍ 
ᐊᑭᓕᕆᐊᓕᖕᓄᑦ ᖃᖓᑕᓲᒃᑰᖅᑐᑦ ᐃᓄᓕᕆᔨᒃᑯᓐᓄᑦ ᐊᒃᑐᐊᓂᓖᑦ ᐊᐅᓪᓚᕐᓂᕆᔭᐅᔪᒧᑦ.   

• ᐅᖃᐅᓯᕐᒧᑦ ᑐᓗᖅᑕᕈᑎᑕᖃᕌᖓᑦ ᑲᒪᒋᔭᐅᒋᐊᓕᖕᒧᑦ, ᐃᓄᒃ ᐅᖃᓪᓚᒍᓂᓐᓇᕆᐊᖃᕆᔭᐅᓂᐊᖅᐳᖅ 
ᑕᒪᐃᓐᓂᒃ ᐃᓄᒃᑐᑦ ᐊᒻᒪ ᖃᓪᓗᓈᑐᑦ.   
 

ᐊᖏᖃᑎᒌᒍᑎᑦ:  
1. ᑐᑭᓯᕗᖓ ᐊᒻᒪ ᐊᖏᖅᐳᖓ ᑲᒪᔭᖃᕆᐊᖃᕐᓂᓐᓂᒃ ᐅᕙᓐᓄᑦ ᐅᖃᐅᓯᐅᔪᓂᒃ ᖁᓛᓂ.  

ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______    



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᒪᒃᐱᖅᑐᒐᖅ 24 | 21 

 
2. ᑐᑭᓯᐊᕗᖓ ᒪᓕᙱᑐᐊᕈᒪ ᒪᓕᒋᐊᖃᖅᑕᓕᒫᓐᓂᒃ ᑲᒪᒋᓗᒋᑦ, ᐊᑭᓖᑐᐃᓐᓇᕆᐊᖃᕋᒪ ᓇᒻᒥᓂᖅ 

ᐊᐅᓪᓚᕈᑎᓐᓄᑦ ᑐᔪᕐᒥᕕᓐᓄᓪᓗ, ᓂᕿᓄᑦ ᐊᒻᒪ ᐃᖏᕐᕋᔾᔪᑎᓄᑦ ᓄᓇᒥ, ᐅᕝᕙᓘᓐᓃᑦ ᐅᕙᓐᓂᒃ 
ᐊᑭᓕᑎᑦᓯᑐᐃᓐᓇᕆᐊᖃᓂᖓᒍᑦ ᐃᓚᖏᓐᓂᒃ ᐊᑭᓕᕐᑕᕕᓂᕐᓄᑦ ᐅᕝᕙᓘᓐᓃᑦ ᑕᒪᐃᓐᓂᒃ 
ᐃᖏᕐᕋᔾᔪᑎᓄᑦ ᐊᑭᓕᕆᐊᓕᖕᓄᑦ.   
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______   
 

3. ᑐᑭᓯᕗᖓ ᐊᑕᖏᕐᓗᒋᑦ ᐱᓕᕆᙱᒃᑯᒃᑭᑦ ᑲᒪᒋᔭᐅᔭᖅᑐᖅᑑᑉ ᑲᒪᒋᒃᓴᖏᑦ ᖃᖓᑕᓲᒃᑯᓪᓗ 
ᕿᒪᒃᑕᐅᒍᒪ ᐱᔾᔪᑎᖃᕐᓗᑎᒃ ᐊᐅᓚᑦᑐᓐᓇᙱᑕᓐᓂ, ᖃᖓᑕᓲᓕᕆᕝᕕᖕᒧᑦ 
ᐃᓂᒃᓴᓕᐅᒃᑲᓐᓂᕆᐊᖃᕋᔭᖅᐳᖓ ᓇᖕᒥᓂᖅ ᖃᖓᑦᑕᐅᓯᕆᓗᖓ 
ᐊᑭᓕᒐᒃᓴᖅᑖᖅᑎᑕᐅᓛᕐᓗᖓᓘᓐᓃᑦ ᐃᓄᓕᕆᔨᒃᑯᓐᓄᑦ ᖃᖓᑕᓲᓂᒃ ᐊᑭᓕᒃᑲᓐᓂᕆᐊᓕᖕᓄᑦ 
ᐃᓄᓕᕆᔨᒃᑯᑦ ᐊᑭᓖᓯᒪᓗᑎᒃ ᖃᖓᑦᑕᐅᑎᒃᑲᓐᓂᕐᒧᑦ.  

 ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______   
 

4. ᑐᑭᓯᕗᖓ ᐊᑭᓕᒐᒃᓴᖅᑖᖅᑎᑕᐅᑐᐃᓐᓇᕆᐊᖃᕋᒪ ᖃᓄᑐᐃᓐᓇᖅ ᓱᕋᒃᑐᓄᑦ 
ᐋᓐᓂᖅᑎᕆᔪᓐᓇᖅᑕᖄᓪᓚᓚᐅᖅᑎᓪᓗᒍ, ᓲᖑᓴᒃᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᕐᒥᒃ ᓱᕋᐃᓪᓗᑎᒃ 
ᐱᕋᔭᒃᑐᓄᑦ.  
ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______    
 

5. ᐃᓄᓕᕆᔨᒃᑯᓐᓂ ᐋᓐᓂᐊᕕᓕᐊᖅᑑᑉ ᑲᒪᒋᔭᐅᒋᐊᓕᑦ ᐊᐅᓪᓚᕐᓂᐊᖅᑐᓄᑦ ᐊᑐᐊᒐᖅ ᐊᒻᒪ 
ᐊᐅᓪᓚᕐᓂᐊᕐᓗᓂ ᒪᓕᒋᐊᓕᑦ ᐅᕙᓐᓄᑦ ᑐᑭᓯᓇᖅᓯᑎᑕᐅᔪᑦ ᖃᐅᔨᒋᐊᕐᕕᒃᓴᓂᒡᓗ ᐅᖃᓗᒡᕕᒃᓴᒥᒃ 
ᐱᑎᑕᐅᓪᓗᖓ ᐃᑲᔪᕐᑕᐅᔭᕆᐊᖃᕐᓂᕈᒪ ᐊᐅᓪᓚᖅᐸᓪᓕᐊᑎᓪᓗᑕ. 
ᐋᓐᓂᐊᕕᓕᐊᖅᑐᑉ ᒪᓕᒃᑎᒋᔭᐅᔫᑉ ᐊᑎᖓᑕ ᐱᒋᐊᕈᑎᖏᑦ ______    

 
 
              
ᐋᓐᓂᐊᕐᕕᓕᐊᖅᑑᑉ ᒪᓕᒃᑎᖓᑕ ᐊᑎᓕᐅᕈᓯᐊ    ᐊᑏᑦ ᑎᑎᕋᕐᓗᒍ   
  ᐅᓪᓗᖅ 
 
              
ᓄᓇᕗᑦ ᒐᕙᒪᒃᑯᑦ ᐃᓄᓕᕆᔨᒃᑯᓐᓂ ᑭᒡᒐᖅᑐᖅᑎ  ᐊᑏᑦ ᑎᑎᕋᕐᓗᒍ    
 ᐅᓪᓗᖅ 



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

ᐅᐃᒍᖓ C 
ᐃᓄᓕᕆᔨᒃᑯᑦ 
ᐅᓐᓂᕐᓗᒃᑐᓄᑦ ᑐᒃᓯᕋᐅᑦ ᑕᑕᑎᕆᐊᓕᒃ  
 
ᐅᓇ ᓯᕗᓪᓕᖅᐹᖑᓪᓗᓂ ᐅᓂᕐᓗᒍᑕᐅᔪᖅ  
 
 
ᐅᓇ ᐊᐃᑉᐸᕆᓪᓗᓂᐅᒃ ᐅᓂᕐᓗᒍᑕᐅᔪᖅ  
ᐊᐃᑉᐸᕆᓗᓂᐅᒃ ᐅᓂᕐᓗᒍᑕᐅᒃᐸᑦ, ᓯᕗᓪᓕᖅ ᐅᓂᕐᓗᒍᑎᒋᓚᐅᖅᑕᑦ ᑎᑎᖅᑲᑦ ᓴᖅᑭᓐᓂᐊᖅᐸᑎᑦ.   
 
ᑐᑭᓯᒋᐊᕐᕕᒃᓴᐃᑦ ᐋᓐᓂᐊᕕᓕᐊᖅᑐᖅ ᑲᒪᒋᔭᐅᔪᒥᑦ, ᐸᖅᑭᔨᒋᔭᐅᔪᒥᒃ ᐅᕝᕙᓘᓐᓂᑦ ᒪᓕᒃᑎᒋᔭᖓᓂᑦ 
ᐊᖏᕐᑕᐅᓯᒪᙱᑎᓪᓗᒋᑦ ᐊᐅᓪᓚᕈᑎᓄᑦ ᐃᑲᔪᖅᑕᐅᔾᔪᑎᒃᓴᑦ ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕈᒪᔪᖃᕐᑎᓪᓗᒍ:     
                                                    
ᐊᑏᑦ: ᐃᓅᕝᕕᖓ: 
ᐋᓐᓂᐊᕐᕕᓕᐊᕈᓐᓇᐅᑎᑉ ᓈᓴᐅᑖ:  ᓄᓇᓕᒃ: 
ᑐᒃᓯᕋᐅᓯᐅᖅᑎᓪᓗᑕ ᐅᓪᓗᐊ: ᖃᖓᑕᓲᒃᑯᑦ ᐊᐅᓪᓚᕐᕕᒋᔪᒪᔭᑦ ᐅᓪᓗᐃᑦ:   

ᐆᒃᑐᕋᕆᐊᓪᓚᓐᓂᒃᑯᑦ ᐅᖃᐅᓯᖃᕆᐊᖃᖅᐳᑦ ᐱᔾᔪᑕᐅᔪᒥᒃ ᐅᕝᕙᓘᓐᓃᑦ ᐅᖃᐅᓯᖃᕐᓗᑎᒃ 
ᐃᑲᔪᕈᑎᒃᓴᓂᒃ ᑐᒃᓯᕋᐅᑕᐅᓯᒪᔪᓂᒃ.  
 
ᐱᔾᔪᑕᐅᔪᖅ ᖃᖓᑕᓲᒃᑰᕆᐊᖃᕐᓂᕐᒧᑦ ᑐᒃᓯᕋᐅᑦ:   
____________________________________________________________________________________
______________________________________________________________________________
______________________________________________________________________________
________________________________________ 
______________________________________________________________________ 
 
ᐱᔾᔪᑕᐅᔪᑦ ᖃᓄᐃᒻᒪᑦ ᐊᖏᖅᑕᐅᙱᒻᒪᖔᑦ: 
__________________________________________________  
_____________________________________________________________________________________
_____________________________________________________________________________________
_____________________________________________________________________________________
_____________________________________________________________________________________
__________ 
 
ᐊᑎᖏᑦ ᑭᓇᑐᐃᓐᓇᐅᑉ/ᐊᓪᓚᕕᐅᑉ ᐊᖏᖅᓯᒪᙱᑦᑐᑦ ᐆᒃᑐᕋᖅᑐᒥᒃ, ᖃᐅᔨᒪᔭᐅᒃᐸᑦ: 
_______________________________  
 
 
ᐅᓂᕐᓗᒍᑎᖃᖅᑐᖓ ᐅᑯᐊ ᐊᑖᓃᑦᑐᑦ ᐱᔾᔪᑎᒋᓪᓗᒋᑦ:  
______________________________________________________________________________
______________________________________________________________________________



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

______________________________________________________________________________
______________________________________________________________________________
______________________________________________________________________________
______________________________________________________________________________
______________________________________________________________________________
______________ 
ᐊᑦᑕᑕᖅᓯᒃᑲᓐᓂᕐᓗᑎᑦ ᑎᑎᕋᕐᕕᒃᓴᕐᒥᒃ ᐱᔭᕆᐊᖃᕈᕕᑦ. 
 
 
___________________________________ 
ᐋᓐᓂᐊᕕᓕᐊᖅᑑᑉ ᑲᒪᒋᔭᐅᔫᑉ/ᐸᖅᑭᔨᐅᑉ ᐊᑎᓕᐅᕈᓯᖓ  
 
 
__________________________ 
ᐅᖄᓚᐅᑖ ᐃᕐᙲᓐᓈᖅᑕᐅᑖᓘᓐᓃᑦ  
 
 
ᐃᕐᖐᓐᓈᖅᑕᐅᒃᑯᑦ ᓇᒃᓯᐅᑎᓗᒋᑦ ᐅᕝᕙᓘᓐᓃᑦ ᑐᓐᓂᖅᑯᑎᒋᓗᒋᑦ ᐱᐊᓂᒃᓯᒪᔪᑦ ᐅᑎᖅᑎᓪᓗᒋᑦ 
ᐃᓄᓕᕆᔨᒃᑯᓐᓄᑦ ᓄᓇᓕᖕᓂ ᐃᓄᓕᕆᔨᔅᓯᓐᓂᒃ.   
 
 
 
 
 
 
ᐱᐊᓂᒃᑕᐅᒋᐊᖃᖅᑐᖅ ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊᓄᑦ/ᓯᕗᓕᖅᑎᒃᑯᑦ  ᑐᑭᒧᐊᒃᑎᑦᑎᔨᖓᑦ 
ᐃᓄᓕᕆᔨᒃᑯᓐᓄᑦ ᓯᕗᓪᓕᕐᒧᑦ ᐅᓂᕐᓗᒍᑕᐅᔪᒧᑦ ᑲᒪᒋᔭᖃᖅᑐᒧᑦ.   
 
ᐱᐊᓂᒃᑕᐅᒋᐊᖃᖅᑐᖅ ᒥᓂᔅᑕᐅᑉ ᑐᒡᓕᐊᓄᑦ ᐃᓄᓕᕆᔨᒃᑯᓐᓄᑦ ᐊᐃᑉᐸᖓᓂ ᐅᓂᕐᓗᒍᑕᐅᔪᓄᑦ.   
 
 

ᐊᖏᖅᑕᐅᔪᖅ     ᐋᒃᑳᖅᑕᐅᔪᖅ  
  
ᐊᑎᓕᐅᕈᓯᖅ: ________________________ 
 
ᐅᓪᓗᖓ: ________________________ 
 
ᐱᔾᔪᑕᐅᔪᑦ ᐃᓱᒪᓕᐅᕈᑎᖃᓂᕐᒧᑦ:  
____________________________________________________________________________________
______________________________________________________________________________
______________________________________________________________________________
______________________________________________________________________________
______________________________________________________________________________
______________________________________________________________________________



 
 

ᐃᓄᓕᕆᔨᒃᑯᑦ 
ᐋᓐᓂᐊᕕᖕᒥ ᑲᒪᒋᔭᐅᒋᐊᓕᖕᓄᑦ ᐊᐅᓪᓚᖅᐸᒃᑐᓄᑦ ᐊᑐᐊᒐᖅ 

______________________________________________________________________________
______________________________________________________________________________
______________________________________________________________________________
______________________________________________________________________________
______________________ 
________________________________ 

